
Аилацәажәара 

(Алгарҭа 3-тәи ад.) (Алгарҭа 2-тәи ад.)

Аслан Бжьаниеи 
абизнесуааи реиҧылара

Мышқәак раҧхьа Аҧсны 
Аҳәынҭқарра Ахада Аслан 

Бжьаниа имҩаҧигеит абизнес 
знапы алаку  ҳџьын џьуаа рҧылара. 
Аи ҧылара алагамҭаз иалахәыз зе-
гьы минуҭктәи ҿымҭрала иргәала
дыршәеит Ҭырқәтәыла иҟалаз 
ад  гьылҵысра иахҟьаны иҭахаз.  

Абизнес знапы алаку рҧылара  
иалахәын Аҳәынҭқарра Ахада 
иха ҭыҧуаҩ Бадра Гәымба, Жәлар 
 Реизара Аиҳабы Лаша Ашәба, 
Аҧызами нистр Алеқ сандр 
Анқәаб, Жәлар Реи зара аде 
путатцәа, аи ҳабыра реи лазаара 
ала  хәылацәа уҳәа аӡәырҩы. 
Аи ҧылара аартуа Аҳәын ҭқарра 
Ахада Аслан Бжьаниа иаз гәеиҭеит 
абизнес знапы алаку ҳџьынџьуаа 

Аҧсны аҿиара ра дыҧхьалара 
акыр ша ҵанакуа. Аҳәынҭқарра Аха-
да иаз гәеиҭеит иа хьатәи аамҭазы 
аин вестициақәа ззы рхатәу ахыр
харҭақәа ишреиуоу атуризм, ало-
гистика, афымцамч,  атехнологиа 
ҿыцқәа, ақыҭанхамҩа уҳәа убас 
егьырҭгьы. Иара убасгьы хықәкыла 
да за аҭгылеит Аҧсны ӡын гьы
ҧхынгьы аҧс шьацәа аҭаауа аҟа
ҵара хықәкы хаданы ишы шьҭыхтәу. 
Аиҧылара амҩаҧгара хықәкыс 
иаман уи иалахәыз абизнес зна-
пы алаку ҳџьынџьуаа ргәаанагара 
аилкаара.  Аиҧылара иалахәыз зе-
гьы ргәаанагарақәа рҳәеит Аҧсны 
аҿиаразы. 

Аиҧылара аҟны иқәгылаз 
Аҧсны Ахада Иус барҭа аиҳабы 

Џьансыхә Нанба иаз гәеиҭеит 
ҳаҧхьаҟа апартотельқәеи 
апарта ментқәеи рзы азакәан
апроект ад кылара шазгәаҭоу. Уи 
азы аиҧылара иалахәыз зегьы 
ргәаанагарақәа рҳәеит, шамахам-
зар зегьы иазгәарҭеит уи даара 
ишус бзиоу, Аҧсны аҿиара акыр 
ишацхраауа, ҧырхага шанамҭо. 

Аиҧылара иалахәыз Москватәи  
аҧсуа диаспора аиҳабы Бес-
лан Агрба иазгәеиҭеит апарт
отельқәеи апартаментқәеи рзы 
азакәанапроект адгылара шаиҭо.  
«Сара ари апроект сахәаҧшуеит 
ҩхырхарҭак рыла. Ганкы – абиз-
нес знапы алаку иаҳасабала. 
Егьи аган – Аҧсны атәылауаҩык, 
аҧсуак, зыҧсадгьыл бзиа избо, 
иасымша зыуаажәлар ирывагы-
ларц зҭаху аӡәы иаҳасабала. Сара 
ари апроект адгылара асҭоит. 
Сгәы иаанагоит ари ахырхарҭа 
даара актуалра змоу акы ауп ҳәа» 
азгәеиҭеит Беслан Агрба. 

Аҳәынҭқарра Ахада иакәзар, 
иҳәеит ари аҩыза аи ҧылара 
амҩаҧгара аҭа хужьҭеи акыр
шааҵуаз, уажә шьҭарнахыс уи 
асистематә ҟазшьа шаиуа. Аслан 
Бжьаниа абизнес знапы алаку 
ҳџьынџьуаа ҭабуп ҳәа реиҳәеит 
урҭ иҟарҵо ацхырааразы.  Анаҩс 
Ахада иажәаҿы иҳәеит:

«Ҳаҭыр зқәу асасцәа, акыр иаҧ
соу атәылауаа! Гәыкҧсыкала 
сшәыд ны ҳәалоит астол гьежь 
иалахәу. Агәра ганы сыҟоуп, 
ш ә а р а  ш ә з ы  А ҧ с у а  ҳ ә ы 
нҭқарра аи қәырхара, арҕә ҕәара, 
атәылахьчара, ҳажәлар, урҭ 
рбызшәа, рқьабызқәа, ркульту
ра иҭы  шәынтәаланы арҿиара, 
ауааҧсыра рыҧсҭазаара ахаҭа
бзиара аиҕьтәра азҵаарақәа даа
ра акырӡа шрыҵаркуа.

Шәара ала галамҭа ду ҟашәҵоит 
абарҭ аз ҵа арақәа рыӡбараҿы, 
иара убас Урыс тәылатәи Афе
дерациаҟны аизы ҟазаашьақәа 
рырҕәҕәараҿы. Урҭ шьа қәгылоуп 
агә реибагареи, азинеиҟарареи, 
наҟааҟ аицхыраареи рприн
ципқәа рыла.

Имаӡам, амилаҭтә економика ма
кьаназы адәныҟатәи афакторқәа 
иҟарҵо анырра ишахьыҧшу. Ҳара 
иҳалшаӡом ҳхала Урыстәылатәи 
аҳәынҭқарратә финанстә цхы
раарада апроблемақәа рҭыҧ 
рықәҵара. Абри азы Урыстәылатәи 
Афедерациа ажәлари анапхгареи 
ҭабуп ҳәа раҳҳәоит.

Стра тегиала ҳҩыза даара 
ахарџь зцу ар ратә операциа ҷыда 
мҩа  ҧимгар ада ҧсыхәа имам. 
Уи анхы р кә  шахалак, абарҭ аиба
шьрақәа ирыхҟьаны иҧыргаз, 
иҧхасҭахаз реиҭа шьақәыргылара 

аганахьала афинанстә мал дуӡ
ӡақәа аҭаххоит. 

Сара зыӡбахә сымоу убри ауп, 
иахьа Уры стәылатәи аҳәынҭ
қарра иаҳ наҭауа ацхыраа
ра азырҳара ақә гәыҕра рацәак 
иалымҵыр ҟалап. Убри аан, иаз
гәаҭатәуп аколлективтә Мраҭа
шәара аекономикатә санкциа 
ҕәҕәақәа аналанагала ашьҭахь, 
Урыстәылатәи ахатә бизнес 
АладаМра ҭа  шәаратәи Азиеи, 
Африкеи, егьырҭ аре гионқәеи 
рахь аҽа  зы шәарақәа зыз накыша 
аҭыҧқәа активла иаҧшаауеит. 
Абри аганахьала Аҧсны ашҟагьы 
аинтерес акырӡа ишьҭыҵит. 

Агәра ганы сыҟоуп, ҳара ҳхы 
иаҳархәароуп ҳазҭагылоу аамҭа, 
иҳалшо зегь ҟаҳҵароуп аеконо
мика еиуеиҧшым аусхкқәа рҟны 
зымҽхак ҭбаау аинвестициақәа 
ралархәразы, ҳаҧырҵроуп инве
стициала аҽҭахкаара. Абасала ма
цара иалыршахар ауеит ҳтәылауаа 
зыхә ҳаракны иршәо аусу рала реи
быҭара, зықьҩыла рыҧсҭазаара 
аҭа гылазаашьақәа реиҕьтәра, 
атуризми, ақы ҭанхамҩеи, егьырҭ 
аусхкқәеи рга нахьала аконкурен
циа ашьҭыхра. 

Ҳекономика аҿиара ааныр
кылоит ирацәаны афакторқәа: 
ари атәылаҿы иаадрыхуа аалыҵ 
аҭираз аџьармыкьа амаҷра, асе

зонра, абизнес асу биектқәа 
еикә дыршауа амалқәа рымам
заара уҳәа егьырҭгьы. 2022 шы
қәсазы акредиттә еиҿкаара 
еизаку акредиттә макәан 1, 
1 миллиард мааҭ рыла ишы
шьҭыҵызгьы, 5,5 миллиард мааҭ 
шартәазгьы, акредитқәа ргана
хьала адәныҟатәи абжьаратә 
шәагазага шықәсык ахьтә 22, 
29% артәеит. Ари даара ирацәоуп. 
Абас еиҧш аҭагылазаашьақәа ра
ангьы ҳнападкылаҩцәа активра 
ҳаракы аадырҧшуеит. 2022 инар
кны 2023 шықә сазынӡа ашәҟәы 
иҭагалоу ана падкылаҩцәа рхыҧ
хьаӡара иартәеит 25% ина
реиҳаны. Урҭ аусурҭа ҭыҧқәа 
аҧырҵоит, аҳәынҭқарратә 
биуџьет ха ды рҭәаауеит. 

Ҳнападкылаҩцәа ирыбзоура
ны 2021 шықәсазы – аибашьра 
ашьҭахь раҧхьаӡа акәны – ҳара 
иҳалшеит аҳәынҭқарратә биуџьет 
ашьақәыргыларазы аплантә 
ҟа ҵарбақәа реиҳатәра, 2022 
шықәсазы ишь ҭаҳхыз атемпқәа 
реиқәырхара мацара акәымкәа, 
урҭ рыр ҕәҕәарагьы алшеит.

Убас,2019 шықәсазы аҳәын
ҭқарратә биуџьет ахатәы ха
шәалатә хәҭа иартәеит 5,2 мил
лиард мааҭ, 2022 шықәсазы 
акәзар – 8,3 миллиард мааҭ. 

Лиудмила Гәымба лиубилеи

Аҧсуа естрада 
аеҵәа

Аҧсны Ахада Аслан 
Бжьаниа Аҧсны жәлар рар-
тистка Лиудмила Гәымба 
лиубилеи лыдиныҳәалеит. 
Уаҟа иазгәаҭоуп: 

«Ҳаҭыр зқәу Лиудмила 
Хьы ҵкәыриҧҳа! Гәык
ҧсыкала  ишәы ды сны
ҳәалоит Шәи рамш! 

Ш ә а р а  ш ә ы р  ҿ и а р а 
рды руеит ҳтәылаҿы ма
цара акәы мкәа, хара 
анҭыҵгьы. Шәара шәхаҭеи 
шәа шәақәеи рыда ухаҿы 
иузаамго аҧсуа музыкатә культу
ра шәахаҿроуп.

Авокалинструменттә ансамбль 
«Аҧсны67» шәалахәны иҭа
жәҩыз амузыкатә рҿиамҭақәа 
– «Фама», «Наныкьара», «Ача
ра ду» аҧсуа естрадатә ашәа 
абзиабаҩцәа зегьы ирдыруеит. 
Шәара ҽаҧ сатәралаҵәҟьа ины
ҟәыжәгоит Аҧсны жәлар рартист 
ҳәа аҳаҭыртә хьӡы, зегь раҧхьаӡа 
иргыланы ишәырҳаит жәлар рыб
зиабара, раҳаҭыр.  

Шәара шәыҧшӡара, шәба
ҩ х а т ә р а ,  ш ә п а   т р и о т и з м , 
шәҟазшьа бзиақәа аҧсуа ҧҳәыс 
лхаҿраҵәҟьа ауп. Ишәзеи
ҕ ь а с ш ьо и т ш ә и а ҵ ә а  а к ы р 
шықәса ҳку льтура арла  шаларц, 
иара убас аба ҩхатәра злоу 
Аҧсны атәы лауаа ҿарацәа рзы 
имҩақәҵаганы аҟалара.

Ҳаҭыр зқәу Лиудмила Хьыҵ кәыр
иҧҳа! Шәареи шәгәакьацәеи ишә
зеиҕьаҳшьоит агәабзиара ҕәҕәа, 
аманшәалара, ашәҭыкакаҷра, ар
ҿиаратә қәҿиарақәа». 

* * * 
«Гәыкҧсыкала ишәыды сны

ҳәалоит шәиубилеи.  Шәара ажәлар 
рыбзиабара шәҽаҧсашәтәит. 
Шәыҧсҭазаара зегьы ажәлар 
ирызкуп, шәыр ҿиаратә мҩа 
акәзар – ҳаамҭазтәи аҿар рзы 
ҿырҧштәы дууп, иара убас 
арҿиареи аҟазареи ишрызнеитәу 
азы имҩақәҵагоуп», – иазгәеиҭеит 
Аҧсны акультура аминистр Даур 
Ақаҩба Аҧсны жәлар рартист
ка, «АхьӡАҧша» аорден аҩбатәи 
аҩаӡара занашьоу Лиудмила 
Гәымба 70 шықәса лхыҵра иазкны 
иҟаиҵо адны ҳәалараҿы.

Агәымшәара аамҭа
Аҧсны Аџьынџьтәылатә еибашьра (1992-1993) 

аан Кындыҕ ақыҭа раҧхьатәи амш азы

1 9 9 2  ш ы қ ә с а  а в г у ст  1 4 
егьырҭ аҧхын мшқәа иры лука
ауамызт. Аҽны амра каххаа иҧхон. 
Шьы жьнаҵгьы иубартә иҟан амш 
шыбзиаз. Кындыҕ ақыҭа анхацәа 
досу рхатә усқәа напы ддыркхьан. 
Ҭагалан ааира иазыҧшын, уи 
ашықәсан зегьы аҳауа рнаалеит, 
рымхқәагьы аџьықәреи аҽаҩра  
бзарыбзаруа иҭагылан. Абжьа
аҧнеиҧш, ақыҭа ҧсҭазаара еила
шуан. Амала анхацәа гәҭынчмрак 
ҩнуҵҟала иаргәамҵуан, ршьа
ра ианықә ҟьозгьы ҟалалон. Из
бан акәзар, Қырҭтәылеи Аҧсни 
реизы ҟазаашьа  знызынла 
аибарх харақәа рҟынӡа инана
гон, ауаажәларратә ҭагылазаашьа 
ҭышәын тәаламызт. Ҳажәлар 
зегьы реиҧш, Кын дыҕаагьы ахьа
аиқәшәоз аполитика иналам

цәажәар  ауамызт, еиҳарак 
абыргцәа еиды  рхәыцлоз рацәан. 
Ажәытәаҿатә ргәа ладыршәон. 
И б з и а н ы  и р г ә а л а ш ә о н 
Аџьынџьтәылатә еибашьра 
Дуӡӡа, урҭ рахьтә иҟан хаҭала 
Аҧсадгьыл ахьчара иалахәыз, 
иаа дырҧшыз агәым шәаразы 
аорденқәеи амедалқәеи за
нашьаз. Шьахәла еилы ркаауан 
аҭынчра шаҟа аҵанакуаз, убри 
аҟнытә зегьы ирых ӡыӡаауан. 
Ана џьалбеит, ҩаҧхьа  цәгьарак 
ҳ а л а у  м ы р ҧ ш ы н  ҳ ә а  н е и 
бырҳәалон. Излагылаз аамҭа еиҳа 
инарҵауланы иахьаз хәыцуаз лас
сылассы Ҳазшаз иҳәон ҳажәлар 
абзиара рҧеиҧшзарц.

Аханатә аҧсуа қыҭақәа рҟны 
ҭагалан ҷыдала иазыҟоуп, 

Абри аамҭала абиуџьет алагалақәа 
шьҭыҵит 54% рыла, мамзаргь 2,8 
миллиад рыла. 2019 шықәсазы 
иҟаз 26 миллиад инаркны 2022 
шықәсазы 39 мил лиард рҟынӡа 
иазҳаит адә ныҟа хәаахәҭратә 
еикәыршара. 

Иалкаахеит абасеиҧш иҟоу 
атенденциақәа, урҭ аҧхьаҟагьы 
ирыцҵалатәуп. Агәра ганы сыҟоуп, 
иахьатәи аиҧылара инақәыршәаны 
убри шыҟаҵатәу аганахьала 
ажәалагалақәа ҟалап ҳәа.

Аинвестициақәа ралархәразы 
идыруп аусхк хадақәа: атуризм 
ахкқәа зегьы, асубтропикатә 
қыҭанхамҩа аус адулара, алоги
стика, афымцамч, IT атехноло
гиа. Атуризм, ақыҭанхамҩа уҳәа 
егьырҭ ахырхарҭақәа иалдыр
шоит ирацәаны аҧарақәа риура. 
Ари даара краҵанакуеит аҧаратә 
еимиссиа аныҟам аамҭазы, иара 
убас аҳәынҭқарра арегионқәа 
рыр ҿиаразы, урҭ рсоциалеко
номикатә ҩаӡара аиҟа ратәразы 
факторна иҟоуп. 

Абри аан, иаарласны аус 
рыдулатәуп, ишьа қәырҕәҕәатәуп 
аҧыжәара змоу ахырхарҭақәа 
рганахьала тер риториала аплан
шьа қәыргылара асхемақәа, 
иаҧҵатәуп ақа  лақьргыларатә 
кон цепциа, уи иҳәа ақәнаҵароуп 
хәызмаӡам ҳтәыла аҧсабара 
аиқәыр харазы аргылара ахкқәа 
зегьы рҳәаақәа. 

Сгәы иаанагоит, ииашахоит ҳәа 
еиҕьу ақалақьргыларатә кон
цепциа, убрахь иналаҵан Аҧсны 
ақалақьқәа зегьы рархетиктуратә 
хаҿра, урҭ рыдгьылҵакырақәа 
рырҿиара апрограммақәа ирызку 
аконкурс амҩаҧгара, 20172035 
шықәсқәа рзы «Акурорттуристтә 
центрк аҳасабала Гагра ақалақь 
арҿиара Апрограмма» иаҿы
рҧшны. Абри аҩыза ана пынҵа 
рысҭоит Аи ҳабыреи араионқәа 
рхадарақәеи. Сгәыҕуеит, ҳаҭыр 
зқәу ана падкылаҩцәа, шәара 
шәахьиз, шәахьааӡаз, мам
заргь шәа хьынхауа ақалақьқәеи 
араионқәеи абри аганахьала ад
гылареи ацхыраареи шрышәҭауа. 

Лабҿаба уаҩы ибоит, аин
вестициатә ҭагылазаашьа акырӡа 
ишахьыҧшу азинхьчаҩцәа русу
ра. 20212022 шықәсқәа рзы ҳара 
иҳалшеит аҩнуҵҟатәи аусқәа 
Рминистрреи аҳәынҭ шәарҭадара 
Амаҵзуреи русзуҩцәа руа
лафахәы аҩа ӡара бжьа ратәла 
75% рыла ашьҭыхра. 

Абарҭ аусҳәарҭақәа рматериал
техникатә еиқәыршәара акыр 
ахшыҩзышьҭра азуп. 

Абри аамҭала аҩ нуҵ ҟатәи 
аусқәа Рми нистрра аҭахрақәа рзы 

Агәымшәара аамҭа
иаахәан 100 цыра инареиҳаны 
атранспорттә хархәага ҿыцқәа. 
Аибашьра ашьҭахь ари аҩыза 
ҟамлацызт. Азин хьчаҩцәа ма
кьаназ апроблемақәа рацәаны 
ишрымоугьы, акырӡа зҵазкуа 
хырхарҭақәак рга нахьала урҭ 
русураҿы иубоит атенденциа 
бзиақәа, сгәы иаанагоит, шәара уи 
шәақә шаҳаҭхап ҳәа. 

Атуристтә усхк гәыцәуп, егьырҭ 
зыӡбахә ҳҳәаз ахырхарҭақәа – 
ари Аҧсны аекономика злаҿиауа 
амҩа хада ауп. Абри инамаданы, 
сара снапынҵала аус адулоуп 
«Апартаментқәа рзинтә статус аҭы
шәныртәаларазы азакәанпроект». 
Хьыӡҳәала апартаментқәа иа
хьазы атуристтә индустриа ак
тивла иҿиауа ахәҭақәа ируа
куп. Убас, Шәача апартаментқәа 
рхыҧ хьаӡара 100000 цыра 
иреиҳахеит. Дубаи, асервисттә 
апарта  менқәа рхыҧ хьаӡарала 
ақалақьқәааҧхьагылаҩцәа иру
аку, аизыҟазаашьа иартәоит 1 – 3, 
даҽакала иуҳәозар, иарбанза
алак асасааирҭатә  номерқәа 3 
ирықәшәоит 1 апартаментк.

Пҟарақәас иарбоузеи Аиҳа быра 
рсаит аҟны икьыҧхьу азакәан
проект? Актәи – адгьылқәа 
аанхоит аҳәынҭқарра ишатәу, 
аҩбатәи – апартамент амазаара 
азин иахылҿиааӡом атәылауаҩра 
аиура азин, мамзаргьы анхара. 
Апартамент зтәу алшарақәеи ази
ни имаӡам Аҧсны аполитикатә 
ҧсҭазаара ихы алаирхәыц. Убри 
аҩыза амаругақәа арбоуп, урҭ 
иал ды ршаӡом ҳҳәын ҭқарра 
ашәарҭара иҭа зыргылауа ауаа 
рганахьала апартаментқәа риура. 

Апартаментқәа ҷыдарас ирылоу 
убри ауп, урҭ иаҳарак аусутә ан
рымоу аамҭақәа ыҟоуп, иаҳҳәап 
ҭагаланаӡын. Иҟоу ашәахтәқәа 
рнаҩсангьы, иарбахоит ашәахтә 
ҿыцқәагьы ралагалара . Урҭ 
ҳажәлар рын  харҭа апроб лемақәа 
рыӡбара  иазкхоит. Ари иалнар
шоит 1015 шықәса рыҩнуҵҟала 
абри апроблема аҭыҧ ақәҵара, 
аҭаацәара қәыҧшқәа харҭала 
реиқәыршәара нап аркра.

Ҳаҭыр зқәу аҩызцәа! Агәра ганы 
сыҟоуп, адыррақәеи аҧышәеи 
змоу ҳнападкылаҩцәа, шәара 
ижәбап ҳәа ҳҿаҧхьа иқәгылоу 
ауснагӡатәқәа рымҽхақәеи  
рыуа даҩреи, шәымчқәеи шәыл
шарақәеи зегьы азышәкып ҳәа 
иаарласны уи аӡбара. Иахьа, даҽа
амҭанык еиҧшымкәа, Аҧсадгьыл 
иа ҭ а х у п  ш ә а р а  ш әх ә ы ц р а 
ҿыц, шәара шәаз неишьа ҿыцқәа. 
Шәареи ҳареи Аҧсны кылаҳ
гароуп ҕәҕәала аҿиареи ашәҭы
какаҷреи  рымҩахь» . 

Ш .Т о Р ч УА , 
Б . Қ А Џ ь И А

избанзар аҿамаҿа иазыҧшуп, 
ҽаҩра ҭагалара ашьҭахь  рҟашәа  
еингаланы, ажь иалырхуа рыҩқәа 
ҭаҭәаны, фатәыжәтәыла рҽа
неиқәдыршәа, р ш ь а  м а ҟ е и , 
рыҧсасеи, рыҧсаатәи рыла иане
и  ҵамха, рхыргәы иақә гәырҕьо 
аӡынра иаҧылон. «Илауҵаз ауп 
иааурыхуа» ҳәа баша ирҳәом. 
Абжьааҧнеиҧш, ҭагалан ргәыҕра 
бзиақәа адырҳәалон, иҭаргалоз 
гәырҕьа чысны инырхыр рҭахын. 
Аҭа цаагареи, аҵеицәа риреи, ача
рақәеи рыла ибеиахарын ҭагалан.

Ргәы иҵхоз шыҟазгьы, агәыҕра 
бзиа рыманы раҧхьаҟа иҧшуан 
ақыҭауаа. Ргәы ҭынчмызт, аха 
«ишыдыдуа қәа ауам» ҳәа шырҳәо  
еиҧш, аамҭа бзиак шҧамааири 
ҳәа иақә гәыҕуан. Иша қәым
гәыҕӡоз ҧыхьатәи Асовет Еид
гыла  хыб галеит. Аҳәынҭқарра ду 
еилаҳап ҳәа ргәы ишаанамгозгьы, 
иаалырҟьаны аразҟы кьаҿхеит. 
Убри нахыс ахынҭаҩынҭарақәа 
ҵысит, Қырҭтәылеи Аҧсни 
рҳәын ҭқарразинтә еизыҟа
заашьақәа уадаҩхеит, аикан
реи амақарреи  рымҩа ылырхит. 
Аҧсуаа рыҧ  садгьыл аҧшәмара  
рымаркуа аҟынӡа ахымҩаҧгара 
аҧшьы ргахьан  Қырҭ тәыла 
амилаҭеи лыхыҩцәа. Хаала, мчы
ла аҽазышәарақәа, ақәгыларақәа, 
аҳәамҭақәа еихымсыҕьуа аҟынӡа 
инеихьан. Арҭқәа ҳажәлар рҭагы
лазаашьа ашәарҭара иҭадыр
гылон, Аҧсни ҳажәлари рзинқәа 
рҿаҟәарц иахьашьҭаз бзиарак ахь 
икылнамгар шамуаз еилукаартә 
иҟан.

Ега ус акәзаргьы, аӡәгьы игәы 
иаанагомызт Қырҭтәыла абџьар 
шьҭыхны  Аҧсны иақәлоит ҳәа. 
Аха уи ҵабыргхеит 1992 ш. август 
14 рзы. Иаалырҟьаны зықьҩыла 
аиба шьцәа бџьарла еиқәных 
хыҧхьаӡара рацәала акәылӡы 
техника ала рҽеи қәыршәаны 
аҳәаа иахысны Аҧсны иагәылсуа 
амҩаду ала Аҟәаҟа амҩа иқәын. 
Аха ари ахҭыс аӡбахә Кын дыҕаа 
ирмаҳацызт, ажәабжь дара 
рҟынӡа имне ицызт.

Абжьаа ҧнеиҧш, ақыҭауаа 
русқәа иры лагахьан, амш шәар
ҭарак рзаанагап ҳәа  егьаз
хәыцуамызт.

Ақыҭа агәаҟны иҟаз  ақыҭа Аха
дара зыҩназ ахыбра ашҭа аҟнытә 
улбааҧшны иубарҭан амҩаду. 
Ус, асааҭ 10 рышьҭахь амҩаду 
ианыланы еишь ҭагыла иниасыз 
акәылӡы техника рылаҧш нақә
шәеит ақыҭа ҷкәынцәа. Ирбоз 
рацәак гәҩарас иҟарымҵаргьы 
ҟаларын, аха раҧхьа игылаз 
Қырҭтәыла абираҟ шәыршәыруа 
иахагылан. Ари ажәабжь заҳаз  
ааигәасигәа инхо ақыҭа агәаны 
еизо иалагеит. Дук мырҵыкәа 
Охәреи ахырҕәҕәарҭаҿы игы
лаз, зуалҧшьа  назыгӡоз аҧсуа 
гвардиа аруаа иреиуаз гәыҧҩык 
тҟәаны ақырҭқәа иргеит ҳәа  
ажәабжь аарылаҩит. Ирбаз
ираҳаз бзиарак ишаз ҳәамыз 
дырын. Ируа иақәымшәо ауаа 
еилаҭыруан. Азныказы аӡәгьы  из
дыруамызт шьа ҿақәас иҟаҵатәыз. 
Аҳәса ракәзар, адәқьын аҟны ине
ины ашьақар, аџьыкхыш, асҧычка 
уҳәа иахьеиуахеи ирҭаххашаз 
аархәон.

Ақыҭа ҷкәынцәа уажәыуажәы 
Аҧсны иагәылсуа амҩаду 
ахь илба  аҧшуан. Азныказы 
иааҭын  ч рахазшәа иҟан, аха ус, 
автобусқәеи еиуеиҧшым  егьырҭ 
амашьынақәеи  абџьарла еибыҭаз 
аруаа рыла иҭәны Аҟәа аганахь 
ииасны ицеит.  Ахадара ашҭаҿ   

еилагылаз ақыҭауаа шәарҭарак 
шыҟалаз ргәы азҩеит, рхы 
зқәыркшагьы рзымдыруа иааи
лахеит. Ҵабыргны, аҭагылазаашьа  
шшәарҭахаз лабҿаба иубартә 
иҟан.

О х ә р е и  а х ы  р ҕ ә  ҕ ә а р ҭ а ҿ 
зуалҧшьа назыгӡоз Баҭал Ҕәын
џьиа иҧсы неиҭеикырц аҩныҟа 
даахьан, Охәреиҟа дцараны 
дыҟан. Иара аӡәзаҵәык иакәын 
еизаз аҷкәынцәа рахьтә авто
мат змаз, апатронақәагьы ацын. 
Армаҭәа ишәын, убри аҟнытә 
хыхьтәи икьаҿ ишәихын, ақырҭуа 
аруаа рылаҧш дыҵамшәарц ӡбны 
азныказы иҽыҧхьеикит. Аҧсара 
амҵан, амҩаду иазааигәаны игы
лаз акооперативтә какалкырҭа 
аҧшәмацәа ирымаз ауараш, 
аӡыржәтәқәа уҳәа идәылганы 
ауаа ирзы  ршарц рыӡбит. Ашәа
рҭара иҟаз ззымдыруаз аӡәы 
убри аамҭазы ақыҭа мҩа ала има
шьына ласы дақәтәаны ҩадантә 
ҵаҟа, амҩаду ахь дылбаауан. 
Ақыҭахь амҩахыҵырҭаҿ даннеиу
аз аамҭазы амҩаду аҟны иниасит 
амашьына ласы «Волга». Аҧсҟы 
зкыз хара дымцакәа даанҿасын 
ақыҭа мҩала илбааз иқәҿиҭит 
имашьына ааникыларц, аха 
ииҳәаз дацым ныҟәакәа шьҭахьҟа 
ддәықәлеит. «Волга» иҭатәаз уи 
иеихсра дала газаргьы дицәцеит. 
Аруаа рхысыбжь еиқәтәаанӡа 
рышьҭахьҟа иаауаз аибашьцәа 
рыла иҭәыз автобус  аангыленит. 
Иҭаз ҩҭыҵын иахьаарықәшәоз  
иаарыкәыршаны ихысуан. Ақыҭа 
агәаны иҟалаз рзымдырызт, 
рҽыҧхьаркит.

Убасҟан ишьапы ахы ақәшәеит 
Баҭал Ҕьынџьиа. Витиеи Ах
реи Лакәатаа, Баҭал дрыма
ны иааиуан, уаҟа инарҧылаз  
Ҭамаз (Џьон) Гогиа днарыцхра
ан аҩнаҭаҿы днарган ишьапы 
ҿарҳәан, уа иаанымгылакәа еиҳа 
иахьшәарҭамыз амхырҭа ашҟа 
дыргеит. Ақырҭқәа рхысбжьқәа  
еиқәымтәацызт…

Аҽны ахы иқәшәеит иара убас 
Руслан Аргәын иҧа – 12  шықәса 
зхыҵуаз Авҭандил. Ихысуаз 
рахьтә ҧыҭҩык еицны ақыҭа 
агәахьы ихалеит, аха аӡәгьы да
нырымба  рышьҭахьҟа ихынҳәын 
автобус иҭаланы ицеит.

Аҽны ахәра зауз аҩыџьагьы ры
маны, ирулакгьы ахәышәтәырҭахь 
иццакит ацхыраара рыҭаразы.

Баҭал Ҕәынџьиа иавтомат ада
гьы ақыҭаҿ даҽакгьы рыман. 
Иаарласны идырхиеит, уи Баҭал 
Лакәатаа иааникылеит.

Ақыҭа агәаны зҽа аидызылаз 
аҷкәынцәа еила цәажәон. «Ҳах
шыҩ еилаҵаны акы ҳхәыцроуп, ас 
ҳзыҧшуам», – иҳәеит Ҭамаз Гогиа 
иҩызцәа ихы нарықәкны.

Аҟәаҟа амҩа иқәыз Қырҭ
тәыла Аҳәы нҭсовет ар 
р ы х ә ҭ а к  Та м ш ь а қ ы ҭ а н                                                                                               
аҿа  гылара анроу иша   а нгылаз, 
ақыҭа  ршьа ҟьарц ӡбны, ишала
хысуаз ажәа бжьгьы раҳахьан. Дук 
мырҵыкәа даҽа ажәабжьыкгьы 
аарылаҩит – аҧхьаӡа Аҟәаҟа 
зымҩа хаз акәылӡы техника  Аҟәа, 
Ацҳа ҟаҧшь аҟны Аҧсадгьыл 
ахьчаҩцәа  ишааныркылаз.

Ҭамаз Гогиа ихатә машьы
на аус ауамызт, иагыз ыҟан. «Т
25» зыхьӡу атрактор маҷ иман. 
Ахәылҧаз тракторла «Кәтолҟа 
сцоит, исыццода?» ҳәа аҷкәынцәа 
данразҵаа, Мадрид Коиӡе (1963
1993)  зегь раҧхьа  «сара суц
цоит» ҳәа ҿааиҭит. Уи аамҭазы 
Аҧсны аҩнуҵҟатәи ар рполк 
аҧызацәа руаӡәк Кәтол дша

аз раҳахьан. Аҩыџьагьы еицны 
амҩаду ианыланы тракторла 
рҿы нархеит. Амҩан шәарҭара 
ыҟамызт. Тамшьтәи абжьаратә 
школ ааигәара ианнеи, ирбеит 
амҩа аҿықәан аршьаҟауаа ре
ибашьыга машьынақәа (БМП) 
рацәаны еиц рыхәхәа ишгылаз. 
Ҭамази Мадриди рышьҭахьҟа 
изыгье жьуамызт, иаанымгылакәа 
ҭынч инараҩсит. Аӡәгьы илаҧш 
иҵамшәакәа ҟаломызт,  аха 
иааны рымкылаӡеит.

Кәтол ақыҭан ианнеи еилагы
лаз ауаа рыжәпара иналагыле
ит. Ажәабжьс иҟоузеи ҳәа, зегьы 
неизҵааааизҵаауан. Ҭамази 
Мадриди, еила гылаз аҧсшәа 
анрарҳәа, ақыҭа ахада дырбарц 
шыр ҭахыз рарҳәеит. Усҟан Очам
чыра араион аҟны иҟаз Аҧсны 
аҩнуҵҟатәи ар рполк аҧыза, апол
ковник Виктор Какалиа иахь дыш
цаз еилыркааит. Ҭамази Мадриди 
Кәтолҟа рнеира хықәкыс иамаз 
деилдыркааит, насгьы Кындыҕҟа 
инеирц рҭаххозар, иахьнеиша 
нараҳәаны рышьҭахьҟа ихынҳәит.

Ахәылҧаз  Кындыҕ агәаны 
зҽеи  дыз  кылаз  аҷкәынцәа 
ргәыҧ қәрала 25 ш. иреи
ҳамызт. Аҧхьаҟазы иҟарҵашаз 
иала цәажәон. Иры ӡбеит ады
рҩаҽны маӡала аммонал еи
зыргарц, ашәақьқәа рыҧшаарц. 
Хатәгәаҧхарала агәыҧ ахь 
инеиуаз досу дахь хәарҭахаша 
иазхәыцуан.  Кындыҕ ақыҭа  
Аҧсны иагәылсуа амҩаду 
излаҧну, излеи ҩнашо ала, ақыҭа 
шы хьчатәыз иалацәажәон.  
Аҧхьаӡа иргыланы амҩақәа 
артҟәацгақәа шыҵаҵатәыз, 
ацҳақәа шыҧ жәатәыз, урҭ 
реиқәыршәашьа уҳәа ирацәоуп 
иззааҭгылоз. Аамҭакала егьырҭ 
ақыҭақәа рҟны аимадара ры
мазар акәын. Ақыҭа агәаны 
зҽеидызкылаз агәыуаа рҳабла  
арҧарцәа ргәыҧ напхгаҩыс даи
уит  Ҭамаз Гогиа.

А ҧ с а д г ь ы л  а х ь ч а р а з ы 
раҧхьатәи амшқәа инадыр
кны еиҿ каахон апар тизанцәа 
ргәыҧқәа. Урҭ хықәкыс ирымаз 
ақәылаҩцәа рымчқәа рыҵшәаара, 
убри ала ааха рыҭара акәын. 
Кындыҕ иаҵанакуа Лаҧана 
аҳаблаҿ апар тизанцәа ргәыҧ  
анап хгара инапаҿы иҟалеит Зо
рик Ҷҟәаниа, Ахыуаа рҳаблан – 
Аветик  Ҕәынџьиа.

Ақыҭа ахьчара инаваргыланы 
иҟан ихадаз егьырҭ ауснаг  ӡа
тә қәагьы. Урҭ ируакын амҩаду 
акәшамыкәша инхоз ауаа еиҳа 
иахь шәарҭамыз аҭыҧқәа   рахь 
риагара.  Амшын иаҧну  Лаҧана 
аҳабла  иаланхо рахьтә  аҳәсеи, 
ахәыҷқәеи, абыргцәеи ралгара. 
Ақыҭа Ахадара аиҳабы  Нодар 
Наҷҟьебиа, аколнхара  «Кындыҕ» 
ахантәаҩы  Заур Киут, зажәа 
ҧхылналоз абыргцәа рыд
ҧхьаланы аҧхьа ҟатәи аусқәа 
ирылацажәон. Ақыҭеи ауааҧсыреи 
хьчатәын, зынхарҭақәа аанзыжь
раны иҟаз  ахьиасуаз рхыҵакырҭа 
уҳәа изызхәыцтәыз рацәан. Ақыҭа  
еиҟәшахеит, амҩаду  ақәылаҩцәа 
ахы лаҧшуан, уаҟа аиасра шәарҭан.

Абас иниасит Аҧсны Аџьын
џьтәылатә еибашьра раҧхьатәи 
амш. Ҳаҧсадгьыли ҳажәлари 
реиҧш, Кындыҕаа аҧышәара 
дуқәа рзыҧшын. Аидгыла
реи  амчқәа реи  дкылареи рыда  
ахеи қәырхаразы даҽа мҩак 
ыҟамызт.

В.АҧҳАзоУ

Афырхаҵара ыӡӡом

Ерик Аиба истудентра ашықәсқәа

(Алгарҭа 3-тәи ад.)

Афырхаҵара ыӡӡом

(Алгарҭа)

Аиба Шаликәа, Аиба Емик, Царгәыш-Аиба Раиса, Аиба Ерик (итәоу). 1981 ш.

Аиба Шаликәа Ақсенти
иҧ а  и з н ы  м к ы л о з 

илаҕы  рӡқәа рыцқьо, имаҭа  
дааи  гәыдкыло, ус иҳәалон: – 
Ҳхьаақәа ир хәырбҕьыцу ари 
лоуп, дҳамамзар ишаҳхаагоз 
сыздыруам.

Зегьы ирыхьыз ауп иҳа
хьыз, ҳарҭ ҳаӡәыкым. Ҳаҧ
садгьыл еиқәдырхеит, уи зе
гьы иреиҳауп, – лҳәеит Раиа 
Кәар ҷелиаАиба. 

Аиба Ерик Шаликәаиҧа 
цәыббра 7, 1968 ш. Гәдоуҭа 
ақалақь аҟны диит. Гәдоу–
ҭатәи  2тәи ахәыҷтәы баҳ
чахь дны ҟәон. Аабатәи 
акласс Гәдоуҭатәи абжьа
ратәи аурыс школ №4 дал
геит. Иара ақыҭа Уаҭҳара, 
иаб дахьиз иҧсы алан. Ажәбатәи 
ажәабатәи аклассқәа дрылге
ит. Ианду Аџьба Тониа лыбзи
абара еснагь ицын. Изҳашьа, 
ихәыцшьа, ицәажәашьа, дызлагы
лаз дрылукаауа н. Даара Аҧсны 
аҭоурых дазҿлымҳан. Иан лаб Гри
гори Кәарҷелиа Аџьынџьтәылатә 
еибашьра Дуӡӡа иалахәыз 
идҳәалаз ахҭысқәа дрыз ҿлымҳан. 
Уи иан зҵаара шәкы лиҭон, зыла
ҕырӡқәа ззаанымкылоз иан ус 
леиҳәон: – Сара уи идҳәалоу зе
гьы еизызгоит, анышә дахьамоу
гьы сыҧшаауеит ҳәа  леиҳәон.

Аиба Ерик ашкол даналга Ро

стов ақалақь аҟны ақы ҭанхамҩеи  
амашьы наныҟәцареи азанааҭ 
ала атехникум дҭалоит. Аҩбатәи 
акурс аҟны дыштәаз арра дыр
геит. Крас нодар инаигӡон иуал
ҧшьа. Иан Раиа еидылкы
лон уантә иааи  шьҭуаз асалам 
шәҟәқәа, урҭ руакаҿы абас иҩуан: 
– Сҭаацәа зегьы шәы гәхьаазгоит, 
аха сара хаҵаҵас суалҧшьа 
насыгӡоит. Уаҭҳараҟа зегьы сы
салам сызрышәҭ. Бзиа шәызбо 
Ерик… Аррантә даныхынҳә Ростов 
иҵара иациҵеит. Идипломтә хьча
ра анымҩаҧысуаз  аҽны адунеи 
зегьы иахыҵәаз, Аҧсны аибашьра 
ишалагаз иаҳаит. Уи аҽныҵәҟьа 
амҩа дықәлеит.

– Дшааз ҳаҳаит, дызбаз 
иҳарҳәеит, – лҳәеит иан Раиса, 
– аха аҩны даа ды мгылаӡакәан 

дышиашаз Пицундаҟа дцеит. Уаҟа 
зеиҿкаара иаҿыз аибашьратә 
гәыҧ иҽалаирхәит, уаантә ажьыр
ныҳәа мзазы Зарданиа Руслан 
напхгара зиҭоз агәыҧ ахь диасу
еит.

Аиба Ерик иабџьар имаз деи
гәырҕьон. Иавтомат амаа амаӡа
мызт, уи аиҭаразы аҩныҟа има
ны дааит. Аб иҧа иааимихын, 
изеиҭеит. Уи аамҭазы иан илзеи
ҭеиҳәон: – Ростовтәи авокзал 
уаала иҭәын. Иаҳа иахьҭынчраз 
кәакьк сынк ҿатәеит. Сылаҧш азал 

агәҭа иқәгылаз ателевизор ахь 
ихан. Ажәа бжьқәа сырзыӡырҩуан, 
сааигәа итәаз ациганцәа рцәа
жәарақәа акгьы удырҳауамызт. 
Уаҟа ирылатәаз ациган ҧҳәыс ус 
салҳәеит:  «Уара арҧыс 24 шықәса 
анухыҵуа уҭахоит ушқәыҧшу 
уҧсҭазаара ҿахҵәоит…»

Иан Раиа азныказы дааи
ҵанарҕәҕәеит илҳәаз. Нас ак
гьы ҟамла ӡазшәа Ерик ихыиҿы 
лашаӡа иан ус длазҵааит: – Сан 
аибашьра еилгар, ҧҳәыс дааз
гар илысҭо бымоу? – ҳәа… Иан 
лхаҿы аалашан, иҵәахны илы
маз амацәаз илырбеит. Даара 
деигәырҕьеит.

1993  шықәса, хәажәкыра 5  рзы 
Уаҭҳараҟа дцеит. Зегьы еизеит, 

иаб иашьа иҧҳа  Анета хәажәкыра 
23 рзы лымшира ыҟан, саауеит ҳәа  
лаҳәаны Гәымсҭаҟа амҩа  дықәлеит.

Аиба  Ерик иашьеиҳаб  Емик
гьы абџьар даҵан. Уи Абҕаџьаа 
Ҭамаз икоманда далан. Гагра 
анҭадырцәы Емик дызлаз  агәыҧ 
Сальмаҟа ишьҭын. Хәажәкыратәи 
ажәылараан Гәымсҭаҟа иҩаган. 
Акыраамҭа  еибамбацыз аишьцәа 
Аладатәи Ешыра еибабеит.

Аиба Ерик дызлаз командирс 
Ахба Даур дрыман, урҭ Аладатәи 
Ешырала ицон. Аӡы иӡаалеит, 
хҩык Ерик ицыз рыҟнытә аӡы 
дызмыруа далагеит. Иҩызцәа ус 
рҳәеит: – Аӡы дырганы уа даа

ныжьны шәааи, сара Гәымсҭа  наҟ 
сышәзыҧшуеит… ҳәа.

– Ерик,  иҳәеит иаб Шаликәа, 
– сашьа Лиутики иареи аӡы еи
цырит. Ерик аӡы нырцә иаан
хаз иҩызцәа дырзыҧшыр 
иҭаххеит. Сашьа Лиутик дызцыз 
акоманда ҧшын, игәы шихьы
блуаз ико мандахь дцеит.  Иа
шьеи иареи иеицәыӡит. Ҩсааҭк 
иназынаҧшуа  аиҿахысра ҕәҕәа 
цон, Гәымсҭа ахәцәа рыбжьы 
аиҩхаа ҭнарцәажәаауан…

Аиба Ерик Шаликәаиҧа 
хәажәкыра 1516тәи ажәы
лараҿы хабарда дыбжьаӡит.  
Аҭаацәа гәаҟуан, дызлаз, дыз
цыз иҩызцәа ихабар рыз
дыруамызт. Изазҵаауа, изыдгы
ло  дырзымдыруа,  игәжәажәо 
рыҩны иҩнан. Хәажә кыратәи 
ажәылараҿы иҭахаз Герман 
Лакәиа иҵәыуара Ерик иан Раиа 
дааит. Абраҟа зхабар ыҟамыз 
рыӡбахә акәын ажәлар ирҳәоз. 
Аҩны дахьааиз Ерник иаб иашьа 
Гәырам ҿаҧшылара имаӡамкәан, 
ус иҳәеит: – дыхәны даарго
ит, рҳәеит! Ан лнапқәа ашьаҟа 
иаларҧсны иахьылкыз ирзам
хуамызт Уи бзиарак шыҟамыз 

лцәа иалашәахьан… Аха, Ерик 
ихабар ыҟамызт… Ерик иҧсы ҭаны 
дыҟазҭгьы, ихабарк ҳирдыруан… 
Уи ус аламала  итҟәаны иугоз 
уаҩымызт…

Аибашьра  еилгеит. Ерик 
еиҧш ха барда ибжьаӡны иҟаз 
рацәаҩын, Шаликәа еилкааны 
идыруан иҧсы шҭамыз, аха иҽыр
ҕәҕәаны, ус иҳәон: – Иаҳҧеиҧшу, 
иаҳлахьынҵоу ҳбап.

Аибашьра анеилга, Аҟәа ақалақь 
аҟны аиашьаратә нышәынҭра 
анаадыртуаз, ҭаацәала зегьы 
рымҩа уахь ихан. Даҽа  аамҭак 
еиҧ шымкәан афырхаҵа иан 
дыҕәҕәан.

А и а ш ь а р а т ә  н ы ш ә ы н ҭ р а 
аҧхьатәи амш аан Ерик аӡәгьы 

дизымдырит, дизы мҧшааит. Иаб 
илаҕырӡқәа мчыла иаанкыло 
ус иҳәеит: – Сашьцәа, ҳаҧсцәа 
ахьыҵаз ажра иҭалеит, аӡәаӡәала 
иры  хәаҧшуан , аӡәаӡәала 
иҭыргон… Аҵы хәтәан сашьа  Лио
сик ихала  дҭигеит, дидырит…

Аиба Ерик Шаликәаиҧа 
Оҭҳара ақыҭан анышә дамадо
уп. Иана шьоуп «Агәымшәаразы» 
амедал. Иан ичаразы иҵәахны 
илымаз амацәаз,  иара изкыз, иа
шьа иҧҳазаҵә Линда Аиҧҳа ил
зынлыжьит. Уи иахьа аҭаацәара 
далалахьеит. Лаб иашьа Ерик 
иҩызцәеи иареи рыҧсы зларҵаз 
адгьыл аҿы дынхоит.

Аиба  Шаликәа Ақсентииҧа 
ашықәс рацәа изнымҵӡеит. 
Зашьазаҵә ихьаа еснагь из
цыз Емикгьы хара  дзым неиӡеит. 
Урҭ ахьаақәа рдацқәа зегьы 
зыхҟьаз аибашьроуп. Аиба Линда 
Емикиҧҳа лабиҧара иацылҵо, 
аҧсҭазаара лаша амҩа лареи 
илзааигәоуи зегьы рзы илашахаа
ит, иҭбаахааит, аҧеиҧш дуӡӡа лыц
зааит! Афырхаҵара ахаан иӡӡом!

ГУГУцА ЏьыкыРБА  

Афганисҭан аделегациа – Аԥсны

Аԥсныпресс.  Урыс тәылатәи 
Афеде рациаҟны аккре
дитациа змоу, Урыстәыла иҟоу 
Афганисҭан Ацҳа ражәҳәарҭа 
аделегациа арегионтә шәа
рҭадара , Аф ганисҭан  агу 
манитартә ҭа гылазаашьа, иара 
убас Аԥсни Ааигәатәи Мра
гылара атәылақәеи русеицура 
аҳәаақәа рырҭ бааразы актуал
ра злоу аспектқәа иры дҳәалоу 
азҵаарақәа  рыла цәажәаразы 
Аҟәаҟа иааит,  ҳәа адырра ҟа
наҵоит Аԥсны адә ныҟатәи аусқәа 
Рминистрра Аме диацентр. «Еиду 
Аме рикатәи Аштатқәа шәҭоурых 
аҿы иҭархагоу ароль нанагӡеит, 
зегьы еиларбганы шәнеилажьны  
ицеит. Аԥсны, жәа ҳәарада,  
Урыстәыла ала хәхарала аҩганк 

рганахьала аҳаҭы реиқәҵаратә ди
алог абжьаҵара иазхиоуп.  Агәра 
ҳгоит шәтәылаҿы аҭа гылазаашьа 
хара имгакәа ишҭышәынтәалахо. 
Уи ареги оналтә шәарҭадара 
аси стема зегьы азы акырӡа аана
гоит. Ҳара Ааигәатәи Мрагылара 
адиалог акти визациа астратегиа 
наҳагӡоит», – ҳәа инаҵшьны иаз
гәеиҭеит Инал Арӡынба. 

Аԥсны адәныҟатәи аусқәа 
Рми нистрра аделегациа аила
цәажәаразы лшарақәас иҟоу аил
кааразы ԥыҭрак ашьҭахь Кабулҟа  
идәықәлоит. Инал Арӡынба Афга
нисҭан адәныҟатәи аусқәа Рми
нистрра ахада ина пынҵақәа 
назыгӡо Амир Хану Муттаки 
ихьӡала асалам ишьҭит. 

Аԥсни – Урыстәылеи 

Аидгылареи аиҩызареи рымҩала 
Урыстәылатәи Афедерациа хықәкыс иамоуп Аԥсни Аахыҵ

Уаԥстәылеи рҟны аид гыларатә еизыҟазаашьақәа рырҿиалара, 
лҳәеит Урыстәыла адәныҟатәи аусқәа Рминистрра аофициалтә 
хаҭарнак Мариа захарова, Аԥсни АахыҵУаԥстәылеи реи зыҟаза
ашьақәа ирызкны ажур  налистцәа рызҵаара аҭакс.

«15 шықәса уажәаԥхьа Аԥсни 
АахыҵУаԥстәылеи рхьы ԥшымра 
азхаҵаны, Уры стәылатәи Афе
дерациа ахашҟа иагеит урҭ 
уа ҩ ы  д а қ ә  г ә ы ӷ ы р т ә  е и ԥ ш 
рыхьчара, ԥхьа ҟатәи рҿиара, 
ҳаамҭа иақәшәо, инагоу ҳәынҭ
қаррақәак ра ҳасабала ры шьа қә
гылара. Аԥсни АахыҵУаԥ стәылеи 
руааԥсыра реиҳараҩык Урыс
тәылатәи атәылауаҩра рымоуп, 
Урыстәылаҿы аидгылара арҵа
улара иадгылоит. Ҩганктәи 
аусеицура ахыр ха рҭаҵәа зегь 
рыла акырӡа зҵазкуа алҵ
шәақәа алыр шахеит. Ари Аҟәеи 
Цхинвали рдәны ҟа политикатә, 
р е ко н о м и к а т ә  п о з и ц и а қ ә а 
рырҕә ҕәаразы аҭа гылазаашьақәа 
аҧырҵоит».

Аҧсни АахыҵУаҧстәылеи 
реизыҟа заашьақәа реидгыларатә 
ҟазшьаҵәҟьа аганахьала ҿырҧ
штәык аҳасабала Захарова иа
алгеит урҭ арратә операциа 
ҷыда, До нецктәи Лугансктәи 
ареспу бликақәа, Запорожиатәи 
Херсонтәи аоб ластқәа Урыс
тәылатәи Афедерациа ралалара 
иахьадгылауа. 

Захарова лажәақәа рыла, 
Урыстәылан аҵак ҷыда арҭоит 
Аԥсни АахыҵУаԥстәылеи ршәа
рҭадара алыршара. 

«Урҭ рыдгьылҵакыраҿы иҟоуп 
Урыстәылатәи арратә базақәа, 
адәахьала апрово кациақәа 
ҟамларц азы аҳәынҭҳәаақәа 
еицы рыхьчоит. Ари хра ало

уп агеопо литикатә ҵабыргхаҭа 
ҿыцқәа раан. Абарҭ атәылақәа 
ирҿагыланы амч ахамырхәаразы 
аиқә шаҳаҭрақәа Қырҭтәыла 
аҟнытә алыршара ҳаҿуп. Абраҟа 
иаабоит арегион аҟны аҭышәы
нтәалара ашьаҭа», – иазгәалҭеит 
лара.

Захарова иаҵылшьит Урыстәыла 
ахәаахәҭратә ҩыза хаданы 
ишыҟоу Аԥсни АахыҵУаԥстәылеи 
рзы. Ишь ҭыҵуеит наҟааҟ атауа
реикәыршара.

«Аҵак ҷыда азалхуп асоциал
економикатә рҿиара. Абарҭ 
азҵаарақәа иры хәаԥшуеит аиҳа
бырбжьаратә комиссиақәа. Урҭ 
аҵыхәтәантәи реилатәарақәа 
мҩаԥысит ааигәа. Инарыгӡоит 
абарҭ арес публикақәа ирызку 
аинвестициатә програмақәа. Урҭ 
ҵакыс ирымоу анаплак ҿыцқәеи 
аусурҭа ҭыԥқәеи раԥҵара, ауаа 
рыԥсҭазаара аиӷьтәра ауп», – 
лҳәеит лара. 

Урыстәыла иара убас хьыӡҳәала 
ацхыраара анаҭоит аенергетикеи, 
атранспорти, ааглыхреи, ақы
ҭанхамҩеи рырҿиара.

«Иааидкыланы абарҭ аусм
ҩаԥгатәқәа ацхыраауеит еизаку 
аҩнуҵҟатәи аалыҵи атәылауаа 
рбзазаратә ҭагылазаашьеи 
рышьҭыҵра, аин ве стициақәа 
рады  ԥхьалара, амилаҭтә биу
џьетқәа рхашәалатә хәҭа 
ашьҭыхра.  Ари ҳзеиԥш интересқәа 
иры   ҵа ркуеит, иаԥы  рҵоит ашәар
ҭадара, иды рҭбаауеит аалыҵ аҭира 
аџьар мыкьақәа, атуристтә, аустә 

ныҟәарақәа  рылшарақәа» , 
– лҳәеит Мариа  Захарова .

Урыстәылеи, Аԥсни, Аахыҵ
Уаԥстәылеи рыжәларқәа ре
идгылара, Захарова лажәақәа 
рыла, аҵареи, акультуреи, аҭҵа
арадырреи, аспорти рганахьала 
аусеицурагьы иацхраауеит.

«Аԥснытәи АахыҵУаԥстәылатәи 
аб и т у р и е н т ц ә а  Ур ы ст ә ы л а 
иреиҳау аҵа раиурҭақәа рҿы 
аҭыԥқәа рзалырхуеит, аҳәынҭ
м а ҵ  з у ҩ ц ә е и  а р ҵ а ҩ ц ә е и 
рҵа радырра шьҭырхуеит Урыс
тәылатәи аусҳәарҭақәа рҟны, 
аба ҩхатәра змоу аҿар рхы рыла
дырхуеит Урыстәыла анапхгара
ла имҩаԥысуа жәлар бжьаратәи 
афорумқәа, аконкурсқәа. Хшы
ҩзышьҭра ҷыда рзыруеит азеиԥш 
ҭоурых иаҵанакуа агәалашәаратә 
рыцхәқәа ирыдҳәалоу апатриоттә 
аԥшь гамҭақәа. Атәы лақәа рыр
ҿиаратә кол лективқәа агаст
рольқәа еимы рдоит, амилаҭтә 
ныҳәақәа раан акон  церт тә 
програм мақәа рыла иқәгылоит», – 
иазгәалҭеит лара.

ИНАРҬБААУ 
АИЛАТӘАРА

Аԥсныпресс. Апар ламент аҟны 
имҩа ԥысит Аҳәын ҭқарразинтә по
ли тиказы аилак инарҭбаау аилатәара.  
Аԥсны Жәлар Реи зараҿы адепутат 
Кан Кәарҷиа иаԥшьгарала имҩа
ԥысит аҳәынҭ қарразинтә поли
тиказы аилак инарҭбаау аилатәара. 
Уи азкын Аԥсны Аҳәынҭқарра Аиҳа
быреи Урыс тәылатәи Афедера
циа Аиҳабыреи рыбжьара Аԥсны 
Аҳәын ҭ қарраҟны иҟоу аобиект аха
тәтәразы Урыстәылатәи Афе дерациа 
аҭареи уи ахар хәаразы аԥҟареи 
ирызку Аиқәшаҳаҭра анапаҵаҩра 
азҵаара. Аилак ахан тәаҩы Дауҭ 
Хәы таба имҩа ԥигаз аила  тәарахь 
дааԥхьан Аҳәынҭқарратә мазара 
анап х  гараҭареи рзы Аԥсны Аҳәынҭ
қарратә еилакы ахантәаҩы Беслан 
Кәыбраа. 

Аилатәара иалахәын Апарламент 
Аиҳабы Лаша Ашәба, адепутатцәа, 
Апа рламент аҟны иҟоу Ахада иха
ҭарнак Анри Барцыц, аҳәынҭқарратә 
мазара анапх гараҭареи ахатәтәреи 
рзы Аԥсны Аҳәынҭқарратә еилакы 
ахантәаҩы ихаҭыԥуаҩ Михаил Лада
риа, ауаа жәларра, амассатә инфор
мациа ахар хәагақәа рхаҭа рнакцәа. 

Аилатәараҟны ажәахә ҟаиҵеит 
Аилак иалоу Кан Кәарҷиа. Уи дрыла
цәажәеит Урыстәылатәи Афеде рациа 
Аиҳабыра Аԥсны Аҳәынҭқарра 
Аиҳабыра аҳәынҭ қарратә експорттә 
кредит аҭаразы Аԥсны Аҳәынҭқарра 
Аиҳабыреи Урыстәылатәи Афе
дерациа Аиҳабыреи 2010 ш. 
ԥхынҷкәынмза 24 азы анапы 
зҵаҩыз Аиқә шаҳаҭра азҵаарақәа 
ирыдҳәалоу ама териалқәеи ана
литикатә лкаақәеи, Аҟәа адгьыл  ҵа
кыраҟны иҟоу ԥасатәи арратә гәаб
зиарачаԥарҭа қьырала аҭареи 
Аԥсны Аҳәы нҭқарра Аиҳабыреи Уры
стәылатәи Афе дерациа Аиҳа быреи 
рыбжьара Аԥсны Аҳәынҭқарраҟны 
иҟоу аобиект (аҳәынҭдача «Пицун
да») ахатәтәразы Урыстәылатәи 
Афедерациа аҭареи уи ахархәаразы 
аԥҟареи ирызку Аиқәшаҳаҭра 
азакәанԥҵара ақәнагареи ртема. 
Иҟаз ацәажәара рҽаладырхәит 
аилатәарахь иааԥхьаз, ишьҭыхыз 
азҵа арақәа рзы ргәаанагарақәа 
рҳәеит, адепутатцәа рызҵаарақәа 
рҭак ҟарҵеит. 

А с л а н  Б ж ь а н и е и 
абизнесуааи реиҧылара



Наунагӡа зышьҭа нзыжьыз

Аамҭеи анаркотикқәеи

Ирҧеиҧшхозеи ҳҿар?

Сынтәа  зегьы ишаҳдыруа еиҧш, Аҧсны Аџьынџьтәылатә еи-
башьра еилгеижьҭеи 30 шықәса ҵуеит. Ари аамҭа иалагӡаны, 

ҳәарада, Аҧсны аҿар рыхдырра, рхәыцра акырӡа иазҳаит. Иҟоуп 
аҿар, Аҧсны еиҧш, уи анҭыҵгьы иреиҳау аҵараиурҭақәа ирҭоу, 
ианалгалакгьы зҵара аквалификациа шьҭызхуа. Хыҧхьаӡара 
рацәала рҵара қәҿиарала ихыркәшаны, рыҧсадгьыл аҿы 
аӡәырҩы аусура иалагахьеит. Иара убас иҟоуп аҿар, еиуеиҧшым 
аспорт хкқәа рганахь ала ақәҿиара дуқәа аазырҧшхьоу, аспорт 
иазҿлымҳау. Аҟазара атәы анаҳҳәа, иазгәаумҭарц залшом аҿар 
Аҧсны акәашаратә ансамбльқәа рхы шрыладырхуа, иара убас 
ашәаҳәара аҟазара злоу ахәыҷқәа ашәаҳәара рхы шазыркуа. 
Изныкымкәаиҩынтәымкәа рықәгыларақәа рыла, Аҧсны еиҧш, 
уи анҭыҵгьы аџьшьарақәа роухьеит.

Аха убри аамҭазы, Аҧсны жәлар 
зегьы рзы иҵару, угәы узырхьуа 
проблема дуны иаанхоит, аҿар 
ана р команиа рҽазкра, амҩаҿ 
рҭахара, усурҭада иахьаанхо, 
хыҧхьаӡра рацәала аҵарамҩа 
иқәы м лаӡакәа, дара ргәаа
нагарала «еиҳа имариоу» амҩа 
ана лырхуа, уи аҕьычра, арҳәра,  
анар котикатә маҭәа шьарқәа 
рхархәара.

Ҳәарада, аибашьра ианысыз 
усҟантәи ахәыҷқәа, уажәшьҭа 
иҭаацәароу дубап, иҭаацәарамгьы 
ыҟоуп, ажәакала ирызҳахьеит. 
Урҭ зегьы ҧсихологиала астресс 
ду зауз, зхәыҷратә ҧсихологиа 
шьақәҟьаз роуп. Уи акәзаргьы 
ауеит аҿар зым ҩахҟьаз, ҳәарада, 
ирныҧшит. Зегьы аибашь

ра иахараҳҵаргьы иашам, из
банзар  угәы ҭызгаша аҿаргьы 
ҳамоуп ҵара лагьы, дыр ралагьы, 
ҟазаралагьы.

Анаркоманиа  атема  сана
лацәажәа, еилы скаарц сҭаххеит 
иахьатәи ҳаамҭазы Аҟәатәи анар
кологиатә центр аҿы ачымазцәа 
ацхыраара шрырҭо, проблемақәас 
ирызцәырҵуа. Аҭҵаара мҩа
ҧызгарц анаркологиатә центр 
аиҳабы Ирма Константиниҧҳа 
Ануа слыҿцәажәеит. Уи лажәақәа 
рыла, мызкы аҩныҵҟа 100ҩык 
инарзынаҧшуа ачымазцәа ры
дыркылоит, ацхыраара рырҭоит. 
Аха убри аамҭазы иазгәаҭатәуп, 
уи ахыҧ хьаӡараҿы ишыҟоу 
арыжәтә џьба рақәа, анаркотикатә 
маҭәашьарқәа здызкылогьы. Урҭ 
зегьы хәыдаҧсада ацхыраара 
рырҭоит. Иҟоуп ачымазцәа, анар
котикатә маҭәа шьарқәа зхы 
иазырхәо ацхы раара анроулак 
аҩныҟа ицо, иҟоуп ачымазцәа, 
иаразнак мышқәак рнаҩсангьы 
аҩныҟа иузоумыжьуа. Лара 
иазгәалҭеит, ус еиҧш иҟоу ачы
мазцәа рҭаацәа, ргәа кьацәа, 
рҩызцәа адырра шрырҭо, рыҧ
сҭазаара ашәарҭара ишҭагыло 
аҩныҟа иргар. Убри азы даргьы 
ақәша ҳаҭханы ацентр аҿы иа
анрыжьуеит аҳақьымцәа рхы
лаҧшрала  ацхыраара рыҭаразы. 
Иара убас илҳәеит, ачымазаҩ 
аҽыхәышәтәра агәаҳәара иманы 
дааир дышрыдыркыло, ишрыл
шо ала ацхыраара ширҭо. Ари 
ацентр аҿы иҟоуп аҧсихологцәа, 
аҧсихиатр, аноркологцәа.  Иаз
гәаҭа тәуп , зҽыз  хәышәтәуа 
ачымазаҩ аҧхьатәи амшқәа 
иҧсы ишьарц ша хәҭоу, 
аҧшьбатәи амш инаркны аспе
циалистцәа иацәажәара, аус иду
лара ишалаго. Ачы мазцәа зегьы  
бзиа ирбоит аҿцәажәара.

Л а р а  л а ж ә а қ ә а  р ы л а, 
ацентр аҟны иҟоуп, шықә

с ы р а ц ә а л а  а н а  р к о т и к а т ә 
маҭәа  шьарқәа здызкылоз, аха 
зҽыхәышәтәны, амҩа иаша ианы
лахьоу. Ауааҧсыра еиҿыркааит 
аҧсихологиатә гәыҧ, даҽа
калагьы хьӡыс измоу ахацхраа
ра. Ари агәыҧ еиднакылоит 50
ҩык, урҭ ацентр аҟны еиқәшәоит 
мчыбжьык ахьтә ҧшьынтә. Дара 
анеизо, асеминарқәа аным
ҩаҧырго, ацентр аҟны ишьҭоу 
ачымаз цәагьы рхы аладырхәуеит. 
Ас еиҧш иҟоу агәыҧқәа егьырҭ 
аҳәынҭқаррақәа рҟынгьы прак
тика ҳасабла аус адыруеит. Ари 
агәыҧ Аҧсны иҟоижьҭеи  10 
шықәса ҵуеит. Раҧ хьа ӡакәны  
агәыҧ аартын Гагра ақалақь 
аҟны, анаҩс – Гәдоуҭа,нас – Аҟәа. 
Аҟәа ақалақь аҿы ҩы џьара еи

зоит, иара уаҟа, 
анаркологиатә центр 
аҟны, даҽа ҭыҧк 
аҿгьы. Асеминарқәа 
аартуп, рҭаацәа ро
ума, ажурналистцәа 
роума, дарбанзаа
лак  агәаҳәара змоу 
ры латәара ихы алаи
рхәыр ауеит.

И. Ануа ишазгәалҭаз 
ала, аус еицыруе
ит Крас нодартәи 
а н а р к о л о г и а т ә  
центрқәеи дареи. 
Уаҟа иҟоу ацентрқәа 
ҳәынҭ қарратәӡам, 
икоммерциатәуп. Избанзар уи 
ахарџь ду аҭахуп, хыҧхьаӡара 
рацәала ачымазцәа акрырҿаҵаны, 
рышьҭаларҭа ҳаамҭазтәи астанда
ртқәа ирықәшәо, аспе циалистцәа 
аус рыдыруло аҟаҵаразы. Насгьы 
уи жәамш, ҩажәамш ракәӡам, 
анаркоман ганрацәалатәи ацхы
раара бзиа иҭаны ихәышәтәразы 
шықәсык анаҭаххо ыҟоуп, мамзар
гьы фымз инаркны аамзы рҟынӡа. 
Уи зегьы ахарџь дуӡӡа ахьацу азы 
акоммерциатә центрқәа рыда ал
шара аҳәынҭқарра иаҵанакуа иа
мам, Аҧсны еиҧш,егьырҭ аҳәынҭ
қаррақәа рҟны ус иҟоуп.

 Ирма Ануа излаҳалҳәаз ала, 
Краснодартәи анар  кологиатә 
центрқәа ҩба рҟны хадара азызуа 
аҷкәынцәа, дара ирхәы шәтәхьаз, 
амҩа иашахь иқәырҵахьаз 
рчымазцәа шракәыз. Уи анаҩ
сангьы, еиҭах рхы аус адуланы 
абас еиҧш иҟаз ацентрқәа аадыр
тит,  аима дарагьы рыбжьоуп. Иара 
убас лара илҳәеит ачымазцәа 
анылырҩаауа, рҭаацәа, ргәакьацәа 
ааҧхьаны ишрарҳәо, ари ацентр 
аҿы ироуз ацхыраара аамҭала 
ишрыхәо. Анаркоман ибзиаӡан 
ихәышәтәразы ари ацентр ма
цара шимыхәо, Краснодартәи 
ацентрқәа рҿы ада. Аиашазы, 

ахарџь ду шаҭахугьы, зыхша
ра дәықәызҵақәогьы ыҟоуп.
Мызқәак анҵлак ачымазцәа 
ранҽырхәышәтәлак анаҩс, дара 
рахь имҩахыҵны иҭабуп ҳәа 
раҳәан ицақәогьы ыҟоуп.

Иазааҭгылатәуп даҽа пробле
макгьы – иахьатәи ҳаамҭазы 
аҿар усурҭада раанхара. Аҿар, 
Аҧсны еиҧш, уи анҭыҵгьы еиҳау 
аҵараирурҭақәа ианрылгалакь 
рзанааҭ ала аус руртә еиҧш 
аҭыҧқәа роуам. Аӡәыкҩыџьак 
аусура иалагоит, Аҧсны ишаҧу 
еиҧш, ауаҭахыла, адыр дызмам 
аган давахоит. Аҧсны иҟоуп аҿар 
хазына, ззанааҭ ала аус зуртә 
еиҧш аҭагылазаашьа змам. Урҭ 
рзанааҭ ргәы анацәкаҳалак, даҽа 
хыр харҭак ала аусура иалаго
ит. Аӡәы ахәаахәҭра иҽазикуеит, 
даҽаӡәы – даҽа маҵзурак. Иҟоуп 
даҽа ганкгьы, аҵара ду иалымга
заргьы, згәырҵҟәыл бзиоу, зхатә 
џьабаала аус зурц зҭаху, иахьатәи 
ҳаамҭазы ибжьымсыз аҿар. Урҭ 
ирыҧсыхәоузеи? Сара, хаҭала, 
издыруеит  ақыҭа аҟнытә  ақалақь 
ашҟа  аҷкәынцәа иааз, џьара 
ҧсыхәак ахьамоу, аидарашьҭыхра 
акәзаргьы аусура ҳалагап ҳәа. 
Аӡын ҳҭаацәа ҳашҧарыхәаҧшуеи 
аҩны ҳтәаны, ҳәа ихәыцуа. 
Арҭ ҵарбыргыҵәҟьаны, зхатә 

џьабаала ахныҟәгара зҭаху 
роуп. Арҧарцәа ирыдҵаалон 
еиуеиҧшым аилазаарақәа, аха 
илҵшәадахеит зегьы. Избанзар, 
шәгәы ишҧаанагои, адыр дрыма
мызт ауми иҟалаз.

 Ишҧарыҧсыхәоу аҿар ақалақь 
аҟны еиҧш, ақыҭақәа рҿы иҟоу. 
Рхы зланы ҟәыргозеи адгьыл 
иқәаарыхыр, рџьабаа ахәҧса 
амамзар, ақалақь ахь иаар ау
сура рзымҧ  шаауазар, ирҧшаар 
иахьыҧхьаша ауада ахәҧса иа
зыркуа мызкы идырҳауа азым
хозар. Ирыз хьаҧшуада абас 
еиҧш иҟоу аҿар ирыз цәырҵуа 
апроблемақәа? Ианбанӡа ас, аӡәы 
изы зегьы, даҽаӡәы изы зынӡаск 
акгьы. Ҳара ҳҿар, уаҵәтәи 
ҳҧеиҧш ҳҳәозар, ирҧшӡаны 
ҳанцәажәо,адгылара, ацхыраа
ра рыҭатәӡами? Апроблемақәа  
рахьтә акы ҩбак хыхь – хыхь 
с ы з л а ц ә а ж ә а з  и р ы з к н ы 
ирыҩхьеит астатиақәа, иҭры
жьхьеит узырхәыцша авидео
роликқәа, имҩа ҧыргахьеит 
еи у е и ҧ ш ы м  а се  м и н а р қ ә а , 
акциақәа. Аха  ус ала мацара арҭ 
апроблемақәа узыӡбом,макьана 
ҳҿар рыпро б лемақәеи дареи еи
зынхоит. Аха ргәыҕра дырӡуам.

Стелла САҚАНИА

Агәабзиарахьчара азҵаарақәа 
и р ы л а ц ә а ж ә е и т

Аԥсныпресс. Аԥызаминистр 
Алеқсандр Анқаб Аԥызаминистр 
иха ҭыԥуаҩ, афинансқәа рми
нистр Владимир Делба, агәаб
зиарахьчара аминистр Едуард 
Быҭәба, Ареспубликатә унитартә 
наплакы «Аԥсны  фармациа» 
аиҳабы Русҭам Адлеиба алархәны 
агәаб зиа рахьчараҿы аусм ҩаԥга
тәқәеи апро грам мақәеи ԥарала 
реи қәыршәара иазкны аила тәара 
мҩаԥигеит. 

Владимир Делба иҟаиҵаз 
адырраҭарақәа рыла, агәаб
зиарахьчара Аминистрра Арес

публикатә унитартә наплакы 
«Аԥсны фармациа» аҿаԥхьа аме
дицинатә усбарҭақәа рҭахрақәа 
рха рҭәааразы ахәшәқәа раа
хәаразы иақәу ауал 30 млн. 
мааҭ рҟынӡа инаӡоит. Ажьыр
ныҳәамза,  2023 шықәса рзы 21 
млн. мааҭ рҟынӡа ауал ашәара 
алыр шахеит. Атәыла Аиҳабыра 
рхада агәабзиарахьчара Ами
нистрреи афинансқәа Рминис
трреи иаанхаз ауал ашәара 
аграфик еиқә дыршәарц азы 
адҵа ҟаиҵеит. Владимир Дел
ба иара убас Урыстәылатәи 

Афедерациа ахәышәтәырҭақәа 
рҿаԥхьа иҟаз ауал ашәара ша
лыршахаз азы адырра ҟаиҵеит. 
Ажьырныҳәамзазы иарбоу ахы
қәкқәа рзы идәықәҵахеит 33 млн. 
мааҭ.   

Иара убас, Ареспу бликатә 
онкологиатә  центр  аусура  
иадҳәалоу азҵаа рақәагьы иры
лацәажәеит. Алеқсандр Анқәаб 
еишьашәалоу аусҳәарҭақәа 
рнапхгаҩцәа ацентр ахимиоте
рапиазы амаҭәа шьарқәа рыла 
реиқәыршәара иазку азеиԥш 
усура мҩақәырҵаларц азы  адҵа 
риҭеит.

Ауаажәларра
Милаҭ бааҧсы ыҟаӡам…

«М и л а ҭ б а а ҧ с ы  ы ҟ а ӡ а м , 
ибааҧсу апо ли тикцәа роуп» – 
иҳәон Аҧсны аҩбатәи Ахада Сер
геи Уасилиҧа Багаҧшь.

Ирацәоуп асеиҧш изырҳәоз 
амзызқәа. СССР ааӡамҭацәа – аин
тернационализм зегьы рхадараҿы 
иҳаргылон. Ҳәара аҭахым, анаци
оналист дахьугалак иара имилаҭ  
ада даҽа милаҭк дуаҩуп ҳәа ди
шьаӡом. Усеиҧш ирааӡаз, атәым 
милаҭ атәамбара злыжжуа, нас
гьы «амшә зааӡаз дафеит», ҳәа 
ҳадгьыл иарцәы цәыз ақырҭуа 
жәлар рҵакыра роуп «ҳтәыла 
ҭашәырцәы, ақырҭуа дгьыл – 
ақырҭқәа рзы», ҳәа еибарҳәҳәо 
ҳаҳҭнықалақь Аҟәа аҧшаҳәа 
инавалаз. Урҭ «ҳашьцәа» 1992 
шықәсазы ҳажәҩан цқьа ашә шьы 
нахадырҧеит.

Аӡахәа зхарҵаша Ста
лини Бериеи раахыс Аҧсны 
Қырҭ тәыла иатәуп ҳәа иҳа
ларыӡҩаз «ахҵәацәа» ҳрышь
цылахьан. «Ахҵәацәа» – нас 
уаҳа ишҧарзуҳәои?! Урҭ раашьа 
атәы Аҧсны аҭоурых ҭҵааҩцәа 
ибзианы ирыҩхьеит. Сара сыз за
аҭгыларц исҭаху ҳџьы нџьтәылатә 
еибашьраан урҭ  ирхым
ҩаҧгашьаз атәоуп.

Ҳгәаҳҽанӡамкәа танкла  ҳаҳҭны
қалақь иақәлаз аҕа игәырҕьаҵәа, 
ашәҭ шьыҵәрақәа ргәыҵакны 
ирҧылеит «ҳаишьцәоуп» ҳәа 
иҳаванхоз ҳгәылацәа ақырҭцәа.

Ақәылара, арҳәра, ачарҳәара – 
абри ауп дгыларас иаҳбаз дара 
рҟынтәи. Настәи… усгьы еилкаан. 
Ҳақалақь рызныжьны, аҧсыуа 
зхылаҳәоз зегьы Гәдоуҭаҟа  
ҳҿынаҳхеит.

Иаалырҟьаны  амца қьоуқьад  
– аибашьра амца иалагылаз 
ҳажәлар маҷ, ахеиқәырхага 
абџьар шырҭахыз еиҧш, ирҭахын 
ажәабжьгьы. Гәдоуҭа ақалақь аҿы 
рхы еидыркылеит, аинформациатә 
амассатә хархәагақәа русзуҩцәа: 
аҧсуа радио, агазеҭ «Аҧсны», 
аҧсуа телехәаҧшра уҳәа.

«Абџьар кны ахы иаҿагылаз, 
есыҽны аҧсра абла иҭаҧшуаз 
ҳаибашьцәа рус ҧшьа ҳажәлар 
рҿынӡа анагараз џьара акала 
ҳаҵамхандаз ҳәа акәын усҟан 
ҳара ҳусура зызкыз», азгәе
иҭоит ажурналист Руслан Ҳашыг 
зны ажур налистцәа ҿарацәа 
данырҧылоз.

Аибашьра анцоз Гәдоуҭа иҭыҵуаз 
агазеҭ «Аҧсны» адаҟьақәа рҿы 
ҳаҧхьоит ажурналист Рамиз 
Барцыц истатиа «Иқәҵны ицо»… 
зыхьӡу «Жәацы сиҿцәажәеит 
Аҟәантәи иалҵны иааз аҧсыуа 
хаҵак. Ирацәаҩуп аҭыҧантәи 
ақырҭқәа рахьтә ичарҳәаҩцәаны 
зхы аазырҧшыз. Ҧхашьарак 
рыбла ихӡамкәа, аҧсуаа ахьынхо 
ҳәа иҳалаланы ҳуадақәа ддырбо
ит Қарҭынтәи иааз аруаа. Нас урҭ  
иҳахҭыргази ҳашдырҳәуази усгьы 
ишәаҳахьазар акәхап». Даҽаӡәы 
еиҭеиҳәоит: «Игәаҟуаз быргк 
ача ааихәарц аишьҭагылахь 
днеит. «Абар аҧсуа ача игарц 
дахьаа, шәызи  хәаҧшуазеи», 
лнацәа иқәкны аруаа налырҧшит 
ҧҳәыск. Абри ашьҭахь ишькла
хысуа каамеҭ изаарцеит. Ихы 
дамыхәо дҟар ҵеит. Аӡәы аҭел дас
зар акәхап, ацхы раара ласы ааит. 
Аха урҭгьы дыргар рымуит.

Гагра ақырҭуа мпыҵахалаҩцәа 

рнапаҿы ианыҟаз амитинг аҟны 
ақырҭуа ҳәсақәа рхацәа рцәа 
ҧҽуа иқәгылеит, «шәара аибашь
ра шәы лымшозар, абџьарқәа 
ҳара иҳашәҭа ҳиҧкақәа  шәара  
ишәаҳҭоит. Уаҳа ҳалым шаӡаргьы 
Гәдоуҭаҵәҟьа агара ҳамч  
акәхоит» Абас рҽыр ҕәҕәаны игы
лазаап, абригьы зыб лала избаз 
иаҳ зеиҭалҳәеит.

Абас имишәанха рхы аадыр
ҧ ш у е и т а қ ы рҭ у а  ҳ ә с а қ ә а 
рацәаҩны.   Аха ҳҵеи цәа фырхацәа 
Гагра ахы иақәи  ҭыртәырц ианала
ла рааҵәажәқәа, рымаҭәажәқәа 
рҭажьны, иҩны акәын аҳәаахь 
ишцоз. Ус иҧеиҧшуп амилаҭ 
еизыҟазаашьаҿы зыламыс зынӡа 
изцәыӡыз, ампыҵахалара злаҽны 
иҟоу», – иҩуеит Рамаз Барцыц.

Кавказ ажәларқәа рҿы ан, 
аҧҳәыс лажәа акра ҵанакуан, уи  
деиныршәаҩын. Ирҳәоит: «аҳәа
ҭыхла еибашьырц еиҿагылоз лка
сы аалхыхны инарыбжьалыршәыр 
– еинлыршәон». Убри аҟынӡа 
аҳаҭыр лыман, лажәа ҟәышын. 
Аибашьра ҳанақәшәа ақырҭуа 
ҳәсақәа ражәақәа шҳамха, 
еичыр чаҩха иаақәгылеит.

Иабанӡаҳараку март мза, 1993 
шықәсазтәи ажәылара ашьҭахь 
аҧсуа ҳәсақәа, аҧсуа анацәа, 
ирҳәаз ажәа, иаадырҧшыз 
ачҳара. Зҵеицәа  рыбаҩ змауз 
анацәа «Ҳаҧсцәа ҳарҟәаҵып, урҭ 
рыдгьылаҿ ишьҭоуп, ҳара ҳзыз
хәыцша ахәымга дшалаҳцаша, 
ҳшаиааиша ауп», ҳәа иқәгылеит 
анацәа.

Зыҭра иҭҟьаны аҧсуа ид
гьыл дахыбаауа «Чеми миҵа» 
ҳәа Аҟәа аҧшаҳәа иаваз 
аекстремистцәа идырҿиоз иа
геит. Даара ирхәыцгоуп ақырҭуа 
классик Константин Гамсахәрдиа 
ироман «Амза амҵарсра», абар 
дара: «Аҭаҳмада дааҟәымҵӡакәа 
Арзаҟан дахьҽыбҕаҟаза  ццаку 
азы иабжьара даҿын: аҽыбҕаҟаза 
бзиа иҟамчы ашьҭыбжь мыцхәы 
иргаӡом, мыцхәы иахиҟьаӡом 
иҽы аҟамчы, иҽыжәу аҧшә
маҵәҟьа  шиакәу аҽы иадыру
еит ҟамчыдагьы. Зцәа иҭыхны 
иргәаҟны аҽқәа зшьуа агырқәа 
роуп. Агыруа ҽык азы иуимҭара 
иҟоузеи адунеиаҿы иҧҳәыс, 
ихәыҷқәа, аӡәгьы дреигӡом, аха 
ҽыҩаапкык имҧы хьашәаны, 
џьара ҽыбҕа ҟазак иаҳсабала ихы 
дирбартә даныманшәалаха, – 
уиқәымгәыҕын, иҽы шиҵыҧсаауа 
идыруазаргьы агәхьаа икӡом».
Сара  иацысҵар исҭаху усҟан 
Қырҭтәыла  иахагылаз амчрақәа 
Аҧсны иаланхоз рыжәлар, Ста
лини Бериеи  аҳәиҵәҳәа иҟьаны 
иҳалары ҧсахьаз, дақырҭуоума, 
дагыруоума – маругаҵас рхы 
иадырхәеит, аҵыхәтәаны иагьы
хдырҵәеит.

Иахьа, иреиҕьу ҳҵеицәа 
ршьала икәабаны ҳаҧсадгьыл 
аныцқьаха рхашҭшьас иҳамоузеи 
зыҧсҭазаара ҳхақәиҭра иахҭ
нызҵаз егьырҭ ами лаҭқәагьы: 
аурыс, ачерқьес, адыга, аер
ман, аказақ уҳәа рфы рхаҵара. 
Урҭ рыхьыӡқәа хьтәы нбанла 
ҳҭоурыхаҿ ианызаауеит, абиҧа
рақәа еимырдалоит.

Милаҭ бааҧсы ыҟаӡам… аха ес
нагь угәы уҽанызароуп, аҧсуа!

Наира САБЕкИА

Иуана Саӡба диижьҭеи 80 ш. аҵра иазкны

Наунагӡа зышьҭа нзыжьыз

Аҧсуаа ражәа иалаҵаны ирҳәоит  «Аҽы ҧсыр  адәы аҭынхоит, 
ауаҩы – иажәа».

Аиашазы, ҳазну ари адунеи – уаароуп, уи  ахааназгьы  наунагӡа 
аӡәгьы ирҭаӡом. Аха ауаҩы идунеи аниҧсахлак ашьҭахь, инижьыз 
адунеи аҟны ишьҭра аныжьра зегьы ирылшом…

АхьӡАҧша аорден III аҩаӡареи Аҧсны зҽаҧсазтәыз арҵаҩы 
ҳәа аҳаҭыртә хьӡи занашьаз, арҵаҩы, ааӡаҩ, еиуеиҧшым 
аҭакзыҧхықәыз аҭыҧқәа еидызбалахьаз, хаҭала, аамҭаказы 
Аҧсны аҵара аминистрс иҟаз, анаҩс, уи ихаҭыҧуаҩыс. Ҷыдала, 
аҿар рааӡареи урҭ рдыррақәа реизырҳареи ирызҿлымҳаз, 
зҧышәа рымаздоз, заамҭагьы иамеигӡоз, зыҧсҭазаара зегьы 
аҵара, аҵарадырра аиҕьтәра аизырҳара иазкыз  Иуана Саӡба 
(Асаӡба) иахьа дыҟазҭгьы ихыҵуазаарын 80 шықәса, аха уи 
иааигәаны дыздыруаз, ҳаҭырла изыҟаз, иҩызцәа, игәакьацәа аус 
ицызуаз, аҵара зирҵоз зегьы  ргәалашәараҟны дынхеит, зажәеи 
зуси  еимадаз уаҩны, хәы змам аҭынха нзыжьыз рҵаҩ дуны.

«Иуана Саӡба ихаҧ шьгарала 
19 7 9  ш ы  қ ә с а з ы   з ҭ ы ҵ р а 
еиҿкаахаз, редактор хадас
гьы дызмаз аҭҵа  арадырра
педагогикатә журнал «Ашколи 
аҧсҭ а заареи» аҟны, иреиҳау 
аҵара сшалгаз еиҧш, 1981  
шықәсазы аусура салагеит, 
уижьҭеи 40 шықәса инарзы
наҧшуа иҵуеит. Иуана Саӡба 
инапаҵаҟа аус зуаз аӡәырҩы 
реиҧш ҿыҕә ҕәала исҳәар  сыл
шоит, насыҧ змаз аӡә сакәын 
ҳәа, ус еиҧш аразҟы Анцәа иахь
саҭәеишьаз азы.

Уи  иана  ҭахызгьы даара  
дыџьбаран, аха зус даара ибзи
аны, инамы цхәынгьы издыруаз, 
зыҿҵаа мариаз, аус зцура ман
шәалаз,  иарбан зҵа  аразаалак 
аҭак аҟаҵара зылшоз, иазыхи
аз, еснагь ҳзыдҵаалоз, здыр
ра ҵаулаз, зылаҧ шҳәаа ҭбааз, 
зҧышәа ҳамаздоз ҳарҵаҩ ду 
иакәын. Уи изанааҭ инаҷыдангьы, 
егьырҭ амаҭәарқәагьы изеиҧшны 
идыруан, идыр рақәа ҵаулан. 
Хаҭала, сара дыррак сыманы 
сҟалазар, Иуана Саӡба иоуп 
изыбзоуроу», – абас дҳацәажәон 
акыршықәса инеи ҧынкылан Иу
ана Саӡба инап хгараҟны аус зуаз, 
иахьа уи иус иацызҵо аҭҵаара
дыррапедагогикатә журнал «Аш
коли аҧсҭа заареи» аредактор 
хада Лиалиа Чамагәуаҧҳа.

«Иуана Саӡба занааҭла дма
тематикын, аха аҧсуа бызшәа 
даара иҵауланы идыруан. 
Изанааҭи аҧсуа бызшәеи рдыр
ра ҵаула ирыб  зоуроуп хықәкыла 
иҧсҭазаара зегь зызкыз, – 
актәи акласс инаркны аҧшь
батәи акласс аҟынӡа, аиҵбыратә 
классқәа ирыҵаркуаз амате
матика ¬ амаҭәар аҧсышәала 
аиқәыршәареи аурыс быз
шәахьтә аҧсшәахь еиҭаганы 
арҵага  шәҟәқәа рҭы жьра» ҳәа 
наҵшьны иаз гәалҭеит Лиалиа 
Чамагәуаҧҳа ҳаиҿ  цәажәараан. 
Анаҩс, уи иазгәалҭеит, Иу
ана Саӡба арҵага шәҟәқәа 
инарҷыдангьы, хыҧхьаӡара 
рацәала аметодикатә цхы
раагӡақәа шеи қәиршәахьаз, 
иагьше иҭеигахьаз.

Аҭҵаарадыррапедагогикатә 
журнал «Ашколи аҧсҭазаареи» 
аҧсуа аҟәша аредактор Мари
на Тәанҧҳа, Иуана Саӡба аус 
ицызуаз иҩызцәа лассылас
сы иажәеи иуси шыргәалашәо, 
«Иуана дыҟазар игәаҧхарызу, 
иахиҳәаарызеи?» ҳәа 
ианазхәыцуа шыҟоу, уи цәала
жьыла дышрылагыламгьы, инап
хгара аамҭа хьааганы иӡбахә 
шырҳәо, игәалашәара шрыцу 
азгәаҭо, «Аҵарауаҩ нага, ган 
рацәала аҵара змаз, «ходячая 
энциклопедия» ҳәа заҳҳәоз Иу
ана Саӡба «асааҭ бзиа» аусушьа 
еиҧш акәын иусушьа  шыҟаз. Аха
ан аусура дагханы сгәалашәом, 
инапхгараҿы аус зуазгьы агхар 
иуӡомызт. Аусураҿы дыџьбаран, 
алеишәа еиқәырханы иман, аха 
аҧсҭазаараҿы даҳҩызан.

Уи абык иеиҧш даҳхагылан, 
зегьы хшыҩзышьҭра риҭон, 

инапхгараҿы аусура,  хаҭала сара 
сзы даара инасыҧ дууп, иахьа ак 
здыруа сыҟазар изыбзоуроу Иуа
на Саӡба иоуп.

Аколлектив аҿы аҵарадырра 
аизырҳара, ҭакҧхықәрала ау
сура азнеира инаҷыданы 
иҳалаиааӡеит аҳәоуеиқәшәара, 
аҳаҭы реиқәҵара. Уи инапхгараҿы 
аус анаауаз ҳажәеи ҳуси  акын, ус 
ауп иахьагьы» – лҳәеит уи.

«1972 шықәса раахыс, Ашәҟә
ҭыжьырҭаҿы аус анызуаз, Аҧсны 
аҵара Аминистррахь усура 
сиасаанӡагьы дыздыруан Иу

ана Саӡба. Уи иҧсҭазаара зе
гьы зызкыз арҵага шәҟәқәеи 
амето дикатә цхыра агӡақәеи 
рҭыжьразы лассылассы аус 
ахьызуаз ашәҟә ҭыжьырҭахь 
дым ҩахыҵлон. Аха, напхгаҩык, 
уаҩык иаҳасабала иааигәаны 
дыздырыртә аҭа гылазаашьа  со
уит 2000  шықәса инаркны, 
Аҧсны аҵара Аминистррахь 
аусура саналага. Аиашазы, уи 
ашәҟәҭыжьырҭаҿы иҳаҵаиҳәоз, 
иҳабжьаигоз, иаҳирҵоз даа
ра ирацәан. Хаҭала, иара даара 
ихы аџьа  аирбон, иарбан усза
алак ҭакҧхықәрала дазнеиуан, 
иара иусымзгьы, иҵанамкуазгьы 
ҟаиҵон зыҧшрак ҟамҵакәан, 
еиҵахарак аныҟалоз аамҭазы. 
Зегьы драмаран. Иуана Саӡба 
иеиҧш адырреи ауаҩышьеи, 
аколлектив рнап хгараҿы агә
царакреи ахылаҧшреи  аазыр
ҧшуаз иахьатәи аамҭазы 
иҧшаара уадаҩуп», – дҳацәажәон, 
лнапхгаҩы дизгәдуны дыл
гәаларшәо, Аҧсны аҵара Ами
нистрра Арҵага шәҟәҭы жьырҭа  
аусбарҭа аредакторс аус зуаз,  
аҭыжьҩы Лиудмила Ҵереҭели.

Иуана Саӡба Аҧсны аҵара 
Аминистр ихаҭыҧуаҩыс аус 
аниуаз, хаҭала, аусуразы  изҩыз 
арзаҳалгьы иахәаҧшны из
дызкылаз иара иоуп. Анаҩс, 
«баагәарак» еиҧш дыс зыҟалеит 
саргьы, аколлектив зегь рзы 
дшыҟаз еиҧш» – абас лажәа 
дналагеит ҳаиҿцәажәара ха
цыркуа 2000  шықәса рзы да
ара иқәыҧшны Аҧсны аҵара 
Аминистрраҟны аусура иалагаз, 
иахьа Аҧсны аҵара  Аминистрра 
Арҵага шәҟәҭыжьырҭа аусбарҭа 
аредакторси Аҭҵа арадырра
педагогикатә журнал «Ашколи 
аҧсҭа заареи» аредактор хада 
лхаҭыҧуаҩси аус зуа Кристина 
Қәҭелиаҧҳа.

К р и с т и н а  Қ ә ҭ е л и а  ҧ ҳ а 
ҳаиҿцәажәараан дазааҭгылеит 
Иуана Саӡба аҿар даара гәца
ракрыла дшырзыҟаз, урҭ еснагь  
дышрызҿлымҳаз. Заҧхьаҟа ак 
злыҵша, џьара баҩхатәрак зма
ны иибоз еснагь  рымҩақәҵара, 
ацхыраара рыҭара дшашьҭаз. 
Аҧышәа бзиа имаз мҩашьарада 
алшара шинаҭоз, адырра змаз, 
аҵара зылшоз, аҧхьаҟа ззанааҭ 

аҟны ақәҿиарақәа, алҵшәақәа 
раарҧшра зылшоз аҿар ралҧ
шаараҿы.

Уи еснагь аҿыц дашьҭан, 
ҿыцрак алаигалон, дыҧшаауан, 
ицәаҩамызт иидыруаз аҿы аан
гылара. Здыррақәа ирыцзымҵоз, 
ирдыруа азхоны зыҧхьаӡоз 
ауаа рацәак  ҳаҭыр изрықәмызт, 
иҩаӡара даара иҳаракын, идыр
реи иҧышәеи  аҿар иҳамаидон, 
иҿаҳҵааз даара ирацәоуп», – 
лҳәеит  уи.

Хаҭала, ҳзыҿцәажәоз Иуа
на  Саӡба аус ицызуаз аӡәырҩы 
еицҿакны иазгәарҭеит, уи  
аматематика аиқәы ршәареи 
аиҭагареи раан ахархәара зиҭоз 
атерминқәа шьақәзырҕәҕәоз 
иара шиакәыз. Анаҩс, арҵага 
шәҟәқәа реиҭа ҭыжьраангьы 
и а р а  и ш ь а қ ә и р ҕ ә ҕ ә а з 
атерминқәа ахар хәара шры
маз. Имҳәа кәан высшьа амам, 
Аҧсны Аџьынџьтәылатә еибашь
ра ашьҭахь иҭыҵыз «Анбан»  
шәҟәы Иуана  Саӡба иредакци
ала ишҭыҵыз. Уи  ашәҟәы, акыр 
ишәҟәқәа  рҿеиҧш, редакторс 
дамоуп Лиалиа  Чамагәуаҧҳа.

Иуана  Саӡба дышқәы
ҧшӡазгьы, иреиҳау 
аҵараиурҭа данал
г а ,  и қ ы ҭ а   гәакьа 
Кәтолтәи абжьаратә 
школ аҟны дирек
торс аус иуан, анаҩс, 
зны рҵаҩыс Аҟәа
тәи али цеиин тернат 
аҟны. Нас, Аҧснытәи  
аҳәынҭқарратә униве
рситет аҟны, Аҧсны 
аҵара Ами нистрра 
аҟны, Аҭҵа  арадырра
педа гогикатә жур
нал «Ашколи аҧсҭа
заареи»  редактор 
хадас уҳәа уи еснагь  
ҩ ы  џ ь а р а х ы џ ь а р а 
аусурақәа еидибалон.

А ҧ с н ы  А џ ь ы н 
џьтәылатә еибашь
ра ашьҭахь, Андреи 
Абыхәба иц хыраарала 
Иуана Саӡба аҧсуа 
шрифт акомпиутер ахь ииаигеит. 
Уи даара ҭҵаарадыррала  дазне
ины еиқәиршәеит, аҧсышәала 
а к ь ы ҧ х ь р а з ы  а н б а н қ ә а  
рыҟәшәара  еиҳа изла  маншәалаз 

ахырхарҭала дазнеины. Иахьа 
уажәраанӡагьы Аҧсны аҵара 
Амини стрраҟны, хаҭала иара 
ишеиқәиршәаз еиҧш, ахархәара 
амоуп аҧсуа шрифт.

Иуана Саӡба даара ибзианы, 
иааигәаны дыздыруаз, аус ицызу
аз иҩызцәа  рахьтә ҳзыҿцәажәаз 
а ӡ ә ы м к ә а н  ҩ ы џ ь а м к ә а н 
рцәажәараҿы иазгәарҭеит, уи 
аҧсуа ҵасла иааӡаз, Аҧсуара 
аны ҟәгараҿы аӡә иҵамхоз, 
Аҧсни аҧсуа жә лари ирыдҳәалаз 
ахҭысқәа ирыз ҿлымҳаз, ирыла
хәыз аӡә шиакәыз. Амилаҭ
хақәиҭратә қәҧараҿы иҩызцәа 
рыгәҭа дышг ылаз, «Аҧсуа шәҟәы» 
авторцәагьы  дшыруаӡәку.

Иуана Саӡба еиу еиҧшым 
аусурақәа шеи дибалозгьы, 
иҽаха ршәалан иҭаацәа аамҭа 
шырзиҧшаауаз, даргьы ес
нагь ишизыҧшыз азгәаҭо, 
дрыҧхеижьҭеи 15 шықәса инар
зынаҧшуа иш ҵхьоугьы, уи 
иацы акәызшәа, ахьаа даара 
илныҧшуа, илцәы хьанҭаны лаб 
идҳәалаз агәалашәарақәа ха
цыркуа ҳаиҿцәажәараан лажәа 
дналагеит, Иуана Саӡба иҧҳа 
агәыбжьанытә, хаҭала, аамҭаказы 
агазеҭ  «Аҧсны» аредакциа аҟны, 
азанааҭтә зыҟаҵара бзиа зманы 
аус зуаз, иахьа ашәҟәқәа рҭыжьра 
азырхиара аус адызуло, «Дизаин
студиа»  анапхгаҩыс иҟоу  Стелла  
Саӡҧҳа:

– Сара исгәалашәом, саб иб
жьы ҭганы, даҕьуа… Уи еснагь 
ҭынч, ихааны, ииҳәоз зегьы 
абжьагажәаны, ихшыҩрҵаганы 
акәын ишыҟаз. Ҭаацәала зегьы, 
хәыҷгьыдугьы ҳаизыҟазаашьа 
аҧхарра  аҵаны иҟан. Хаҭала, 
ҳани ҳаби реизыҟазаашьа  да
ара иҿырҧшыган, урҭ даара 
ҳаҭыр еиқәырҵон, еизҵаауан, 
еизыҧшуан, рыбжьара аимак
аиҿак аҭыҧ амамызт, ес
нагь иҭышәынтәаланы, иар
бан зҵааразаалак аҿы – акы 
иазааиуан. Саб даара Аҧсуара 
шныҟәигозгьы, аҧсуаҵас ииа
шам ҳәа  ишыршьогьы, сан Алла 
лыхьӡуп, иара «Аллачка» ҳәа 
леиҳәон. Хаҭала, саҳәшьцәеи 
сареи ҳаны хәыҷқәазгьы иан
ҳазҳагьы, ҳангьы ҵарадыррала  

дышхәыдамызгьы, џьара ак 
анаҳзеи лымкаауаз, зҵаарак 
анҳазцәырҵуаз, ҳаб иаа
ра ҳазыҧшуан, бзиа иаабон уи  
ҳаниа зҵаауаз, аҭак анҳаиҭоз. Аи
ашазы,  уи иҳаиҭоз аҭак  еснагь  
игәылҭәаан, иҵаулан.

Исгәалашәоит, ҳаныхәыҷқәаз 
аҧсуа лакәқәа шаҳзеиҭеиҳәоз, 
аҧсуа литература аҟнытә 
ҿырҳәала иидыруаз ар ҿиам
ҭақәа рацәан. Уи ауаҩы мчы
ла ак идцалара иҟаз   шьамызт, 
им ы рх ь а а к ә а , џ ь а р а  а к ы 
уаниа зҵаауаз, «абри ашәҟәы 
аашьҭыхны бна хәаҧшыр, уи 
инар ҵауланы аҭак ануп, зегь 
банаҳәоит» ҳәа ухы иҭеигалон,  
ашәҟәыҧхьара агәбылрагьы ус 
ауп хәыҷыхәыҷла ишаҳиркыз.

Стеллеи  ҳареи  ҳаиҿцәажәараан 
излалҳәаз ала, уи лаҳәшьа аиҳабы 
Жанна занааҭла дфизикуп, аиҵбы  
Илона занааҭла декономиступ, 
ран Алла Ҷкадуа анемец бызшәа 
арҵаҩыс аус луеит шықәсы 
рацәала.  Аиаҳәшьцәа рыхҩык раб 
ишьҭра  алырхит. Жанна  лакәзар, 
лаб аиҭагара аус аҿы дицхраау
ан, дивагылан,  аха Жаннеи Ило
неи рҭаацәаратә ҭагылазаашьа  
иахҟьаны  рзанааҭқәа  рыла аус  
руӡом. Стелла аусура  аганахьала, 
еиҳа лаб дидҳәалан, аамҭаказы  
инапхгараҿгьы аус луан, иахьа
гьы  лус иацылҵоит.

«Ҳзыргәамҵуа ак ыҟазар, ма ус  
хҭыск, гәаанагарак ицеиҩаҳшар 
ҳ ҭахызар , аамҭа  ҧшааны  
да ҳ з ы ӡ ы р ҩ у а н , ҳ а г ә ҭ а к ы 
ҳахьирхәуамызт иҿахҵәаны. 
Иара игәы иаанаго нацҵаны, цқьа  
ҳазхәыцырц ҳаб жьаигон. Ихша
реи имаҭацәеи зегьы  гәцаракрала, 
зегьы еиҧшны даҳзыҟан. Зе
гьы хаҭахаҭала агәа  анагара  
ҳаман, уажәгьы иҳамазар акәхап, 
«зегь реиҳа сара бзиа сибон» 
ҳәа. Аха мап… уи изыҟазаашьа, 
игәцаракра, иҧхарра, ихӡыӡаара 
ус агәаанагара ҳнаҭон, саб, неи
лых ҟамҵакәан, ихшара ҳахҩыки 
дызхаанхаз имаҭацәа 7ҩыки 
еиҧшны бзиа  еицибон» , – 
дҳацәажәон  Стелла.

Ҳаиҿцәажәара хыркәшо Стел
ла иазгәалҭеит, лаб дзыҿцаауаз 
аҧсуа интеллигенциа рхаҭа
рнакцәа, лассылассы рыҩны 
тәарҭасгыларҭас измаз лаб 
иҩызцәа, уи  аус ицызуаз, аҵара 
зирҵоз истудентцәеи  иҵаҩцәеи 
лареи  анеибабо лаб Иуана Саӡба 
дахьыргәалашәо, иҧханы иӡбахә 
анырҳәо лгәы шаладуу.

Аиашазы, Иуана Саӡба иеиҧш 
зышьҭа аанзыжьыз ауаа, ахааназ
гьы ргәалашәара  ыӡӡом.

Алиса  ГӘАЖӘ-ҧҳА

Аҭыжьымҭа лыԥшаах – 
Амилаҭтә библиотекаҿы

Иналукааша алингвист, кавказдырҩы, Лондонтәи аунивер-
ситет апрофессор Џьорџь Хьиуитт И.Гь. Папасқьыр ихьӡ зху 

Амилаҭтә библиотека ҳамҭас иеиҭеит зеиуа маҷу ҩтомкны 
иҟоу, англыз бызшәала иҩу Дуглас Фрешфилд ишәҟәы «кавказ 
аҭҵаара».   Џьорџь Хьиуитт иааишьҭыз ашәҟәаҿы ахәҭакахьала 
иазгәаҭоуп:  

«Иахьа зыԥсҭазаара иалҵхьоу 
абизнесмен, амиллионер, 
аҭоуры хҭҵааҩы, Аладатәи Кав
каз аҭҵаара знапы алакыз, 
адәныҟатәи аусқәа ԥыхьатәи 
Рминистр Аленн ииҩыз аста
тиа аҟынтәи сара еилыскаа
ит уи Шәан тәыла данаҭаауаз 
Британиатәи амузеии Акралтә 
географиатә еилазаареи 
рыхьӡала Местииатәи амузеи 
ҳамҭас ишаиҭаз шама хамзар 
уаҳа џьара иуԥыло, раԥхьатәи 
аҭыжьымҭа «Кавказ аҭҵаара». 

Ашәҟәы 1896 шықәсазы 
ҩтомкны иҭыжьын, 
уи авторс даман  Ду
глас Фрешфилд. Ари 
ауаҩ иоуп зегьы 
раԥхьаӡа Кавказтәи 
ашьхаҳаракырақәа Ель
бруси Ушбеи рхалара 
зылшаз. Сара Местиа 
аҩын тәраан санаҭааз, 
усҟан амузеи адирек
торс иҟаз Циала Чар
толиани арҭ ашәҟәқәа 
сыблала рбареи ры
креи рзы азин сылҭарц 
слыҳәеит.  Сара усҟан 
гәаныла, мышкы зны 
а б р и  е и ц ы  р д ы р у а 
ашәҟәы ахкьыԥхьқәа раахәара 
хымԥада исыл сыршароуп ҳәа 
исыӡбеит. Шықәсқәак рҩныҵҟа 
зыхәԥса саиааиртә иҟоу ари 
аҭыжьымҭа лыԥшаах аекземпли
ар ахьырҭиуа сашьклаԥшуан. 

Аҵыхәтәаны арҭ ашәҟәқәа 
Дербишир ақалақь аҿы иҟоу, 
аиҳарак альпинизм атема ала 
аус зуа онлаинадәқьан аҿы 
иаасхәеит. Исҭахыз ашәҟәқәа 
раахәара ахь сылшаз сгәырӷьара 
ҳәаа амамызт. Сыԥшәмаԥҳәыс 
Заиреи сареи даҽа екземплиарк 
аахәаны Аԥсны Амилаҭтә библи
отека ҳамҭас иаҳҭарц ҳаӡбеит. 
Аҩбатәи атом аҿы иҟоуп ахы, уи 
иахьӡуп  «Аԥсны азаҵәра» («Оди

ночество Абхазии»). Уаҟа иаҳәоит 
амҳаџьырра ашьҭахь зыԥсадгьыл 
ааныжьны ицаз ажәлар ртәыла 
аӡбахә. Сгәаанагарала, абри 
ашәҟәы аекземплиар Аԥсны иа
мазароуп. Арҭ ахекземплиарк 
– сара Местиа избаз, схазыҳәан 
иаасхәази Аԥсны азы иааҳхәази 
– излаздыруа ала, убарҭ заҵәык 
роуп иахьа  раԥхьатәи аҭыжьымҭа 
аҟынтәи иаанханы иҟоу.   
Идуӡӡаны иҭабуп ҳәа раҳҳәоит 
ари ҩтомкны иҟоу аҭыжьымҭа 
Англиантәи Аԥсныҟа изгаз Русҭам 

Аншбеи Милана  БыҭәбаАншбеи. 
Заирагьы саргьы ари зеиуа маҷу 
аҭыжьымҭа Аԥсны Амилаҭтә би
блиотека гәахәара дула ҳамҭас 
ишаҳҭо азгәасҭарц сҭахуп». 

И.Гь. Папаскьыр ихьӡ зху 
Амилаҭтә библиотека аиҳабы 
Борис Ҷолариа иажәақәа рыла, 
англыз ныҟәаҩ инапы иҵыҵыз, 
шамахамзар џьара иуԥымло 
аекспедициатә материалқәа 
рыма заара насыԥ дууп. Аԥсны 
Амилаҭтә библиотека иналукаа
ша алингвист ду, кавказҭҵааҩы 
Џьорџь Хьиуитт иҟаиҵаз аҳамҭа 
шьахә азы,  Аншбақәа Русҭами Ми
ланеи уи аагара ахьеиҿыркаази 
рзы иҭабуп ҳәа рарҳәоит.     

Адәыӷбааҭгыларҭаҿы
Адәыӷбааҭгыларҭа 

«А ӡ ҩ ы б ж ь а »  а ҿ ы 
аихамҩа шьаҭанкыла 
аиҭашьа қәыргыларазы 
а у с у р а қ ә а 
хыркәшахеит.  300 
метра рҟынӡа инаӡо 
аучасткақәа ҩба рҿы 
(аихабетонтә шпалқәа 
рҿы) арельсшпалтә 
еихыршь аҿыц ала 
иԥсаххеит. Убас ала, 
АҟәаОчамчыра еимаз
до ихадоу ахырхарҭа 
ала маҷк ада амҿы 
иалху ашплақәа зе
гьы аихабетон 
ала иԥсаххеит. «Аԥснытәи 
аихамҿы» ишаз гәарҭаз ала, 
2022 шықәсазы иарбоу аҭыԥ 
аҟны  2 км. рҟынӡа инаӡо 
аихамҩаҿы қәыԥсаҿы аиҭашьа
қәыргыларатә усурақәа мҩаԥган.   

Ареспубликатә унитартә напла
кы «Аԥснытәи аихамҩа» ҳазҭоу 
ашықәс азы аушьҭратә лшара 
аизырҳаразы иахәҭоу аусурақәа 
зегьы рымҩаԥгара иацнаҵоит.

Алитературатә еимадарақәа

АԤСУА ШӘҞӘыҨҨцӘА РыРҾИАМҬАҚӘА – кАИР
Аԥсныпресс. Каир ихыр

кәшахеит «Арабтәи Ареспубли
ка Египет Евразиа ажәларқәа 
Рассамблеиа Амшқәа». Иар
баз аусмҩаԥгатә аҳәаақәа 
ирҭагӡаны имҩаԥысит VI 
Евразиатәи алитературатә фе
стиваль «ЛиФФт2023». Афе
стиваль «ЛиФФт» адунеи аҿы 
аԥсҭазаара аиқәырхара ахьӡала 
акультуреи апатуеиқәҵареи 
аҭынч рабзиабареи, амилаҭрацәа 
реимабзиареи, аилибакаареи 
иазку амодель ҿыц аԥҵара иад
гыло ашәҟәыҩҩцәеи аԥхьаҩцәеи 
рдиалог ашьақәгылареи адунеи 
алитераторцәа рырҿиаратә усе
ицуреи рзы иаарту ҭыԥны иҟоуп. 

Атематикатә литературатә кон
курс рхы аладырхәит 52 тәыла – 
Евразиа, Африка, Лаҭынтәи Аме
рика, Еиду Америкатәи Аштатқәа, 
Израиль, Австралиа рҟынтәи 
авторцәа. Жәаа делегациа рлите
раторцәа Каир иҟан. 

«Гәахәара дула иазгәасҭарц 
сҭахуп зыхьӡ нагоу алитературатә 
усмҩа ԥгатәқәа ишрылахәхаз 
аԥсуа шәҟәы ҩҩцәагьы. Аԥсны 
Аҳәынҭқарра ахьӡала иарбоу 
аусмҩаԥгатә аҿы ицәыргахеит 
Енвер Ажьиба, Вахтанг Аԥҳазоу, 
Владимир Делба, Владимир 
Занҭариа, Анатоли Лагәлаа, 
Даур Наҷҟьебиа», – ҳәа Аԥс
ны п р е с с  а к о р  р е с п о н д е н т 
диҿцәажәо иҳәеит афорум 
хаҭала зхы алазырхәыз,  Аԥсны 

ашәҟәы ҩҩцәа Рассо циациа 
амаӡаныҟәгаҩ Владимир Дел
ба. Афестивальтә усмҩа
ԥгатәқәа рыхәҭак Жәлар
бжьаратәи  каиртәи ашәҟәытә 
иармарка  астендқәа  рҿы 
имҩаԥысуан. Араҟа ицәыр
гақә ҵахеит Аԥснытәи авторцәа 
рышә ҟәқәагьы. Ацәыргақәҵа 
аиҿкааҩцәа астенд аҿы Аԥсны 
Аҳәынҭқарра асимволика ашьа
қәыргылара азин ҟарҵеит.   
Аԥснытәи алитераторцәа ак
тивла афестивальқәа «ЛиФФт» 
рылахәхара иаҵоу аҵакы аха
дара  инаҵшьны иаз гәаҭан 
Евразиа ажәларқәа Рассамбле
иа анап хгараҭара ахаҭа рнакцәа 
рықә гыларақәа рҿы, ахәҭа
кахьала, афестиваль адиректор 

– Маргарита Аль лықәгылараҿы.   
Аусмҩаԥгатә аихшьаалақәа рыла, 
Аԥснытәи ашәҟәы ҩҩцәа зегьы 
алахәылацәа рсертификатқәа 
роуеит, урҭ рахьынтә хҩык – Вла
димир Занҭариа, Владимир Дел
ба, Даур Наҷҟьебиа «Евразиатәи 
алитературатә ҵакыра аҿы 
жәлар  бжьаратәи аимада
ра аҿиараҿы рлагала ду азы» 
Евра зиатәи ажә ларқәа Рассам
блеиа амаӡаныҟәгаҩ Хада – Ан
дреи Белианинов инапы зҵаиҩыз 
аџьшьаратә шәҟәқәа ранашьа
хеит. «Угәы иамыхәар алшом 
аҵыхәтәантәи ашықәсқәа рзы 
Аԥснытәи алитераторцәа злахәу 
жәларбжьаратәи алитературатә 
усмҩаԥгатәқәа рхыԥхьаӡареи 
рыҩаӡареи иахьацло.

Абаҩхатәреи абжьы хааи анеицу
Аестрадатә шәаҳәаҩы, Аҧсны 

жәлар рартист, Д.И. Гәлиа 
ихьӡ зху Аҳәынҭқарратә пре
миа занашьоу Лиудмила Гәымба 
ахәаҧшцәа дыр дыруеижьҭеи 
шьарда ҵуеит. Мш а ҽ н е и ҧ ш , 
и ш ьҭ ы л к а а з  аҟазара аб
зиабара лыцуп.  Хынҩе
ижәижәаба  шықәса  зхыҵыз 
ашәаҳәаҩ, аханатә еиҧш, 
лнапы алакуп  аестрада. Уи еса
аира дагәы ланахалоит, лара 
лзы лыҧсҭазаара ҵакыс иамоу 
аҟазара ауп.  Ауаҩы дызҿу аус игәы 
аназҭоу, илагала бзиа аҟаҵарагьы 
анилшо, ахәаҧшцәа рыбзиабара 
иҽанаҧсеитәуа иеихьӡарақәа 
еиҳагьы агәацҧыҳәара ирҭоит. 

Ашәаҳәаҩ, арҵаҩыааӡаҩ Ли
удмила Хьыҵкәыриҧҳа Гәымба 
А.М. Горки ихьӡ зхыз Аҟәатәи 
аҳәынҭқарратә арҵаҩратә инсти
тут афилолгиатә факультет  дал
геит. Аха аснагь дзызхьамҧшуаз, 
бзиа илбоз аестрадахь  лгәы 
лыхон. Иреиҳау аҵараиурҭаҿы 
игәарҭахьан Лиудмила аҟыбаҩ 
ҷыда шлылаз. Убри аҟнытә 
еиуеиҧшым ахәылҧазқәа рҟны 
еиуеиҧшым ашәақәа налыгӡон 
Иури Гериа иаҧиҵаз астудентцәа 
рестрадатә ансамбль далахәны.  
Л. Гәымба авокалинструменттә 

ансамбль «Аҧсны – 67» ахь  
ахкынагӡаҩс днарҧхьоит.  1967 
шықәсазы уи еиҿикааит Аҧсны 
жәлар рартист Шамиль Аҩардан. 

Ансамбль апрограмма иа
лаз еиҳарак аҧсуа ашәақәа 
ракәын.  Аҧсуа композиторцәа 
раҧҵамҭақәа  баҩ хатәрала 
иналыгӡон. 

1980тәи ашықәсқәа раан ан
самбль «Аҧсны67» ҧыхьатәи 
СССР ацентртә телехәаҧшра 
адырраҭарақәа  «Ашәа еицаҳҳәап 
аҩызцәа», иара убас «Шире круг»  
лассылассы дрылахәхон.  Аспорт
комплексқәа «Динамо», «Олим
пиискии» рҟны Урыстәылатәи 
аҳәаанырцәтәи аестрада Агала
концертқәагьы  дрылахәхахьан.

Л. Гәымба абжьы хаа лхоуп, 
аҧсуа естрада бзиа избо дых
нахуеит. Ҵабыргны, уи иналыгӡо 
ашәа аҧсы ахалҵоит. Лашәақәа 
аҧсуа цәа шрыҟәну  лынагӡашьа 
иаҵубаауеит. Илҳәо ашәақәа 
лара лҟазшьа ианаалоит, лдунеи
хәаҧшра иазааигәоуп, убри азы 
акәхап  излы қәҿиогьы. 

Ансамбль «Аҧсны67» инанаг
ӡахьеит шәкы инареиҳаны 
ашәақәа. Урҭ рахьтә ҩеи
жәижәаба алалеит «Аҧсны67» 
ахьтәы коллекциа», уи ҭы жьын 

2007 шықәса рзы, апроект авторс 
дамоуп Л. Гәымба лхаҭа.

Ашәаҳәаҩ аусура ду мҩаҧыл
гахьеит аҿар рыҩнуҵҟа абаҩ
хатәра злоу ралҧшааразы. 
Лассылассы  еиуеиҧшым 
ажиуриқәа дыр хантәаҩуп, мам
заргьы дрылахәуп. 1988 шықәса 
рзы акәзар, Лиудмила Гәымба 
Витебск имҩаҧысуаз апо
лиак ашәа Жәлар бжьаратәи 
афестиваль дала ураетхоит. Уи 
нахыс Польшаҟа днаҧхьан 
аконцертқәа дрылахәны. Агаст
рольқәа мҩаҧылгахьеит Гер
маниа, Кампучиа, Германиа
Асоветтәи КампучиаАсоветтәи 
е и ҩ ы  з а р а қ ә а  р г ә ы ҧ қ ә а 
рнаҧхьарала, қәҿиа ралагьы 
дықәгылеит. Зныкымкәа дықә
гы л а х ь а н  Б а л т и к а  и а ҧ н у 
атәылақәа, Азербаиџьан уҳәа 
ҧыхьатәи Асовет Еидгыла егьырҭ 
ареспубликақәа рсценақәа рҟны.

Ашәаҳәаратә ҟазараҿы иаалыр
ҧшуаз аихьӡарақәа рзы  Лиудми
ла Гәымба илаҭәашьоу аҳаҭыртә 
хьӡқәа, хымҧада, дрыҧсоуп. 
Аҧсуа милаҭтә ҟазараҿы  еиҳау 
ақәҿиарақәа  лзы ҧшызааит.

В. АЖӘАНБА


